
పోలీసులకు హైకోర్టు  సూచన
ఫాంహౌస్‌ పార్టీ వ్యవహారంలో కేటీఆర్​ ​
బావమరి పాకాల రాజుకు నోటీసులు
ఓరియన్ విల్లా స్‌లోని నెంబర్ 40 విల్లా కు ​
అతికించిన పోలీసులు
నోటీసులపై హైకోర్టును ఆశ్రయించిన పాకాల రాజు
విచారణ చేపట్టిన  న్యాయస్థా నం
నిబంధనల ప్రకారమే ముందుకువెళ్లా లని సూచన

ప్రకటించిన ఇస్రో చైర్మన్​ 
సోమనాథ్

నెల రోజుల పాటు ఆంక్షలు
సిటీ కమిషనర్‌ సీవీ ఆనంద్‌

ఎనుమాముల మార్కెట్‌లో 
పత్తి రైతుల ఆందోళన
తేమ శాతం పేరుతో 
అమాంతం రేటు ​
తగ్గిస్తున్నారని ఆరోపణ
అధికారులు, వ్యాపారులు ​
కుమ్మక్కయ్యారని ఫైర్

రేవంత్‌రెడ్డి తానా అంటే.. బండి 
సంజయ్ తందానా అంటుండు
 జన్వాడ ఫాంహౌస్‎పై పోలీసుల 
దాడి ప్రభుత్వ కుట్ర 
కేటీఆర్ ఇమేజ్‌ను దెబ్బతీయాలని 
చూస్తున్నరు
మాజీ మంత్రి, సిద్దిపేట ​
ఎమ్మెల్యే  హరీశ్‌రావు

వాంతులు, విరేచనాలతో దాదాపు ​
60 మందికి అస్వస్థత
వీరిలో కొందరి పరిస్థితి విషమం
బంజారాహిల్స్‌ పీఎస్‌ పరిధిలో ఘటన
ఇద్దరిని అదుపులోకి తీసుకున్న 
పోలీసులు
మోమోస్ తయారు చేసిన సంస్థ సీజ్

ప్రారంభించిన మోదీ, 
స్పెయిన్‌ ప్రధాని పెడ్రో
రతన్‌ టాటా ఎక్కడున్న 
సంతోషిస్తా రు
సరికొత్త మార్గంలో  
భారత్‌-స్పెయిన్‌  
భాగస్వామ్యం: మోడీ

తెలంగాణ గ్రాండ్​ మాస్టర్​‌కు  
సీఎం రేవంత్ అభినందన
‘లైవ్ చెస్ రేటింగ్స్‌లో 2800 పాయింట్ల  మార్కు’ను 
దాటేసిన అర్జు న్ ఎరిగైసి
యూరోపియన్​ చెస్​ క్లబ్​ కప్​ టోర్నీలో అద్భుత ప్రదర్శన

కాళేశ్వరం డీపీఆర్ ఫైనల్ చేసింది ఆయనే
బ్యారేజీల్లో  నీళ్లు  నింపాలన్నదీ కేసీఆరే
ఇంజనీర్ల పనులూ ఆయనే చేశారు
 పలు కీలక రికార్డు లిచ్చిన మాజీ ఈఎన్సీ
3 రోజుల పాటు క్రాస్ ఎగ్జా మినేషన్ ప్రాసెస్‌
జస్టిస్ ఘోష్ ఎదుట హాజరైన నల్లా  వెంకటేశ్వర్లు
డాక్యుమెంట్లు , నిర్ణయాల మినిట్స్ కాపీల అందజేత

ప్రజానావ ప్రతినిధి, హైదరాబాద్​:

కాళేశ్వరం ప్రాజెక్టు  నిర్మాణంలో గత ప్రభుత్వం 
తీసుకున్న కీలక నిర్ణయాలకు సంబంధించిన ఎవిడె -
న్స్​, ఇతర డాక్యుమెంట్లనీ జస్టిస్ పినాకి చంద్రఘోష్ 
నేతృత్వంలోని ఎంక్వయిరీ కమిషన్‌కు చేరాయి. వ్యా -
ప్కోస్ రూపొందించిన డీపీఆర్‌లో తొలుత లెక్కలేసు -
కున్న అంచనా వ్యయాన్ని ఆ తర్వాత కొన్ని సవరణ-
లతో పెంచడానికి అప్పటి సీఎం హోదాలో కేసీఆర్ 
ఆమోదం తెలిపారని రిటైర్డ్ ఈ-ఎన్-సీ (రామగుండం) 
నల్లా  వెంకటేశ్వర్లు  తెలిపారు. క్రాస్ ఎగ్జా మినేషన్ 
ప్రాసెస్‌లో భాగంగా మూడు రోజుల పాటు 277 ప్ర -
శ్నలకు ఆయన నుంచి జస్టిస్ ఘోష్ సమాధానాలు 
రాబట్టారు . అంచనా వ్యయం పెంచాలనే నిర్ణయం-
తో పాటు మూడు బ్యారేజీల డిజైన్లు , డ్రాయింగ్‌లను 
ఖరారు చేయడానికి కూడా కేసీఆర్ ఆమోదం 

అర్జున్‌‌‌‌ అద్భుతం... 

వడోదరలో సి-295 
ఎయిర్‌క్రాఫ్ట్‌ తయారీ కేంద్రం

రెండ్రోజులు టైమ్​ ఇవ్వండి

రాష్ట్రంలో ఆర్ఎస్ బ్రదర్స్ 

సర్కార్ మోమోస్‌ తిని 
మహిళ మృతిసీఎం సెక్యూరిటీలో భారీ మార్పులు

ఇప్పటి వరకు ఇంటి వద్ద బెటాలియన్​ పోలీసుల బందోబస్తు
వారిని విధుల నుంచి తప్పించిన సెక్యూరిటీ వింగ్​
కొత్తగా ఆర్మ్​ డ్​ రిజర్వ్​ సిబ్బందితో భద్రత
బెటాలియన్​ పోలీసుల ఆందోళన నేపథ్యంలో మార్పులు

2026లో 
గగన్ యాన్

నగరంలో ర్యాలీలు, 
ధర్నాలు నిషేధం

పత్తిరేటు తగ్గించడంపై 
అన్నదాతలు ఆగ్రహం

 హైడ్రా అనే బ్లా క్‌మెయిల్ 
సంస్థను పేదల మీదకు 
ఉసిగొల్పారు
పర్మిషన్లు  ఇచ్చి ట్యాక్స్  
కట్ట ించుకొని ఇల్లు   
కూలగొడుతారా?
ఈ రాష్ట్ రంలో పేద వాళ్లకు 
మాత్రమే చట్టా లున్నాయా?
రేవంత్​ రెడ్డి  తన అన్న 
ఇంటికి నోటీసులే ఇచ్చారు
పేదలకు బీఆర్​ఎస్​  
పార్టీ అండగా ఉంటుంది
బీఆర్​ఎస్​ వర్కింగ్​  
ప్రెసిడెంట్​ కేటీఆర్
బుచ్చమ్మ కుటుంబానికి 
పరామర్శ 

బుచ్చమ్మది ఆత్మహత్య కాదు.. 
రేవంత్​ చేయించిన హత్య

ప్రజానావ ప్రతినిధి, హైదరాబాద్​:
హైడ్రా కూల్చివేతల భయంతో కూకట్‌పల్లిలో ప్రాణాలు 
కోల్పోయిన‌ బుచ్చమ్మది ఆత్మహత్య కాదు.. హైడ్రా అనే 
అరాచ‌క సంస్థతో సీఎం రేవంత్ రెడ్డి చేయించిన హ‌త్య 
అని బీఆర్ఎస్ వ‌ర్కింగ్ ప్రెసిడెంట్ కేటీఆర్ ఆరోపించా-
రు. బుచ్చమ్మ కుటుంబాన్ని కేటీఆర్ పరామర్శించి వారి 
కుటుంబానికి అండగా ఉంటామని భరోసా 

మిగతా 2లో..

మి
గతా

 2లో
..

02

02

02

02

అంచనాల పెంపును 
కేసీఆరే ఆమోదించారు : మాజీ ఈఎన్సీకమిషన్​ చేతిలో 

కాళేశ్వరం ఎవిడెన్స్​!

02 జనరల్​ న్యూస్​మంగళవారం   హైదరాబాద్​
29.10.2024

(మొదటి పేజీ తరువాయి)

తెలిపినట్లు  కమషన్‌కు వివరించారు. జస్టిస్ 
ఘోష్ ఎదుట సోమవారం హాజరైన నల్లా వెంకటే -
శ్వర్లు ... మౌఖికంగా చెప్పిన సమాధానాలన్నింటికి 
సంబంధించిన డాక్యుమెంట్లను, సమావేశాల్లో తీసు-
కున్న నిర్ణయాల మినిట్స్ కాపీలను అందజేశారు. 
చివరకు బ్యారేజీలలో నీళ్లు  నింపడానికి సైతం ప్రభు-
త్వ పెద్ద (అప్పటి సీఎం కేసీఆర్‌ను ఉద్దేశించి) నుంచే 
ఆదేశాలు వచ్చాయని తెలిపారు.
ఆయన చెప్పిందే..

సాధారణంగా నీటి పారుదల ప్రాజెక్టుల నిర్మా-
ణంలో ని పుణులైన ఇంజనీర్ల  అంచనాలు, ఆలో -
చనల మేరకు  డీపీఆర్(డిటైల్డ్  ప్రాజెక్ట్ రి పోర్ట్)ను 
రూపొందించి, తుది చర్చల తర్వాత ఆమోదిస్తార -
ని, కానీ, కాళేశ్వరం ప్రాజెక్టు  డీపీఆర్‌ రూపకల్పన 
అంతా నాటి ముఖ్యమంత్రి కేసీఆర్ ఆదేశాల ప్రకా-
రమే జరిగిందని  వెంకటేశ్వర్లు  కమిషన్ ముందు 
వెల్లడించారు. అలాగే కాళేశ్వరం డిజైన్లను ఫైనల్ 
చేయాలని కేసీఆర్ తమను ఆదేశించారని, ఆయన 
ఆదేశాలను పాటించటం తప్ప నాటి అధికారులకు 
మరోదారి లేకపోయిందని ఆయన కమిషన్ ముందు 
వాపోయారు. దీనికి రుజువుగా అన్నారం  ఆక్సిస్ 

చేంజ్ డాక్యుమెంట్లు , జియో టెక్నికల్ ఫౌండేషన్ 
టెస్టుల వివరాల డాక్యుమెంట్లు , నాటి సమావేశాల 
మినిట్స్‌కు సంబంధించిన రి కార్డులను, మూడు 
బ్యారేజీల వివరాలను ఆయన కమిషన్‌కు అంద -
జేశారు. అనంతరం  ‘మేడిగడ్డ కుం గుబాటుకు 
నిర్వహణ లోపాలే కారణమా? మేడిగడ్డ, అన్నారం, 
సుందిళ్ల  బ్యారేజీల్లో  నీరు నింపమని  చెప్పింది 

ఎవరు? అని కమిషన్ వెంకటేశ్వర్లును ప్రశ్నించింది. ​
నాటి ప్రభుత్వాధినేత ఆదేశాల మేరకే 
తాము బ్యారేజీల్లో  నీరు నింపామని  వెంక-
టేశ్వర్లు  కమిషన్‌ ముం దు వె ల్లడించారు. ​
మేడిగడ్డ  7వ గేట్ కుంగుబాటుకు ఆపరేషన్, మె-
యింటెనెన్స్ సక్రమంగా లేకపోవడమే కారణమని 
ఆయన కమిషన్‌ ముందు అంగీకరించారు. (మొదటి పేజీ తరువాయి)

ఇచ్చారు. ఈ సందర్భంగా కేటీఆర్ మాట్లా డు -
తూ.. అరథ్ం, పరథ్ం లేకుండా ఆనాలోచితంగా గుడ్డె-
ద్దు  చేలో పడినట్లు  ఇష్టమొచ్చినట్లు  కూకట్‌పల్లిలోని 
నల్ల చెరువు వద్ద కూల్చివేతలు చేశారు. హైడ్రా అనే 
బ్లా క్‌మెయిల్ సంస్థను పేదల మీదకు  ఉసిగొల్పి.. 
నోటీసులు ఇవ్వకుండానే మీ ఇళ్లు  కూలగొడుతామం -
టూ భయానక వాతావారణం ఈ కాంగ్రెస్ ప్రభుత్వం 
సృష్టించింది. పిల్లలు పుస్తకాలను తీసుకుంటామంటే 
కూడా తీసుకొనివ్వకుండా పేదల ఇళ్లు  కూలగొడు -
తున్నారు. ఎక్కడ నా ఇల్లు  కూలగొడుతారమోనని 
52 ఏళ్ల బుచ్చమ్మ  అనే మహిళ మూడు రోజులు 
ఆందోళన చెంది  ఆత్మహత్య  చేసుకున్నారు. వాళ్లే 
పర్మిషన్లు  ఇచ్చి ట్యాక్స్ కట్టించుకొని వాళ్లే ఇల్లు  కూ-
లగొడుతారంట. హైడ్రా అనే సంస్థ  కారణంగానే 
బుచ్చమ్మ బలవన్మరణం పొందారని కేటీఆర్ పేర్కొ-
న్నారు. మీ దిక్కుమాలిన చర్యల కారణంగా పేదలు 
ఆత్మహత్యలు చేసుకునే పరిస్థితి. వేదశ్రీ అనే పాప 
ఏడుస్తూ పుస్తకాలు తీసుకుంటామంటే కూడా తీసు -
కోనివ్వకుండా ఇళ్లు  కూలగొట్టా రు. ఇంత అమానవీ -
యంగా ప్రవర్తించాలా..? ఈ రాష్ట్రంలో పేద వాళ్లకు 
మాత్రమే చట్టా లున్నాయా..? రేవంత్ రెడ్డి నీ అన్నకు 
మాత్రం ఎఫ్‌టీఎల్‌లో ఉన్న ఇల్లుకు నోటీసులిస్తారా..? 
పేదవాళ్లు  పుస్తకాలు తీసుకుంటామంటే కూడా తీసు -
కోనివ్వకుండా ఇల్లు  కూల్చటమనేది  ఇంతకంటే 
దిగజారిన, దిక్కుమాలిన చర్య ఏదైనా ఉంటుందా? 
ఎన్నో హామీలు ఇచ్చి ఇందిరమ్మ ఇల్లు  కడతాం, ఇంటి 

నిర్మాణానికి రూ. 5 లక్షలు అన్నారు. ఒక్క ఇళ్లు  కట్ట -
లేదు. కానీ ఎన్ని ఇళ్లు  కూలగొట్టవో ప్రజలు గమనిస్తు -
న్నారని కేటీఆర్ తెలిపారు. 
వేదశ్రీ కుటుంబానికి అండగా ఉంటాం...

 హైడ్రా కూల్చివేతల కారణంగా ఇంటితో పాటు 
తన పుస్తకాలు కోల్పోయిన చిన్నారి  వేదశ్రీ కు  -
టుంబాన్ని బీఆర్ఎస్ వర్కింగ్ ప్రెసిడెంట్ కేటీఆర్ 
పరామర్శించారు. వేదశ్రీ తో మాట్లా డి ఇళ్లు  కూల్చి-
వేసిన రోజు ఏం జరిగిందో అడిగి తెలుసుకున్నారు. 
పుస్తకాలు కోల్పోయిన వేదశ్రీకి పుస్తకాలతో పాటు 
బ్యాగులను అందించారు. వారి కుటుంబాని కి 
కూడా కేటీఆర్ ఆర్థికసాయం అందించారు. హైడ్రా 
కూల్చివేతల కారణంగా మా పిల్లలు, కుటుం బం 
మొత్తం  రోడ్డున పడిందని  కేటీఆర్‌కు వేదశ్రీ 
కుటుంబ సభ్యులు తమ ఆవేదనను చెప్పుకున్నారు. 
కాంగ్రెస్ ప్రభుత్వమే చేసిన రిజిస్ట్రేషన్లలో కట్టుకు న్న 
ఇళ్లను కూల్చివేస్తూ  పేదల పట్ల  రేవంత్ సర్కార్ 
నిర్దయగా వ్యవహరించిందంటూ మండిపడ్డా రు. ​
సడెన్‌గా వచ్చి పేదల ఇండ్లను అప్పటికప్పుడు కూల్చి-
వేయటమనేది చాలా అన్యాయమని ఆవేదన వ్యక్తం 
చేశారు. కనీసం పేదల‌న్న మానవత్వం కూడా చూ -
పించకుండా ఈ ప్రభుత్వం చేస్తున్న అరాచ‌కాల‌కు 
తప్పకుండా ప్రజలు బుద్ది చెబుతారన్నారు. వేదశ్రీ 
కుటుంబానికి అండగా ఉంటామని భరోసా ఇచ్చారు. 
హైడ్రా బాధితులందరికీ బీఆర్ఎస్ తరపున న్యాయ 
సాయం  అందిస్తామని  ఈ సందర్భంగా కేటీఆర్ 
చెప్పారు.

ప్రజానావ ప్రతినిధి, హైదరాబాద్​:

జన్వాడ ఫామ్‌ హౌస్‌ పార్టీ  కేసులో విచారణకు 
హాజరయ్యేందుకు పాకాల రాజుకు రెండు రోజులు 
సమయం ఇవ్వాలని తెలంగాణ హైకోర్టు  పోలీసుల-
కు ఆదేశాలు జారీ చేసింది. నిబంధనల ప్రకారమే 
విచారణలో ముందుకు వెళ్లా లని కోర్టు సూచ ించింది. 
ఫాంహౌస్‌లో  పార్టీ  వ్యవహారంలో  మాజీ మంత్రి 
కేటీఆర్‌ బా వమరిది రాజ్‌   పాకాలకు  పోలీసులు 
నోటీసులు జారీ  చేశారు. బీఎన్‌ఎస్‌ఎస్ 35(3) 
సెక్షన్ ప్రకారం నోటీసులు జారీ చేసినట్లు  మోకిల 
పోలీసులు తెలిపారు. పార్టీ  కేసుకు  సంబంధించి 
విచారించాల్సి ఉందని.. నేడు విచారణకు హాజరు-
కావాలని  అందులో  పేర్కొన్నారు. అడ్రస్‌  ఫ్రూఫ్‌, 
కేసుకు  సంబంధించిన ఆధారాలను సమర్పించా -
లని సూచించారు. విచారణకు రాకపోతే తదుపరి 
చర్యలు తీసుకుంటామని పేర్కొన్నారు. పోలీసులకు 
అందుబాటులోకి రాకపోవడంతో మోకిల ఇన్‌స్పెక్టర్‌ 
పేరుతో ఉన్న నోటీసులను రాయదురగ్ంలోని ఓరియన్‌ 
విల్లా స్‌లో రాజ్‌ పాకాల నివాసానికి అతికించారు. 
పోలీసుల నోటీసుల నేపథ్యంలో హైకోర్టును రాజ్‌ 
పాకాల ఆశ్రయించారు. అత్యవసర పిటిషన్‌ దాఖలు 
చేశారు. పోలీసులు అక్రమంగా ఈ కేసులో ఇరికించే 

ప్రయత్నం చేస్తున్నారని ఆయన పేర్కొన్నారు. తనను 
అరెస్ట్  చేయకుండా ఆదేశాలివ్వాలని  పిటిషన్‌లో 
ఆయన కోరారు. ఈ పిటిషన్‌పై జస్టిస్ విజయ్ సేన్ 
రెడ్డి బెంచ్ విచారించింది.  పిటిషన్‌ తరఫు న్యాయవా-

ది మయూర్ రెడ్డి.. వాదనలు వినిపించారు. 
ఇరు పక్షాల వాదనలు...

‘‘రాజ్ పాకాల ఇంట్లో పార్టీ చేసుకుంటే అక్రమం -
గా పోలీసులు వచ్చి  దాడి చేశారు. రా జ్ పాకాల 

ఉద్యోగికి డ్రగ్ పాజిటివ్ వస్తే.. రాజ్ పాకాలను నింది -
తుడిగా చేర్చారు. డ్రగ్స్ టెస్ట్‌కు సాంపుల్ ఇవ్వాలని 
మహిళలను ఇబ్బంది పెట్టా రు.  ప్రతిపక్ష నేత కేటీఆర్ 
బావమరిది  కనుకనే ఆయన్ను టార్గె ట్ చేశారు.  
రాజకీయ దురుద్దేశంతోనే కేసులు పెట్టా రు’’ అని 
కోర్టు  దృష్టికి తీసుకువెళ్లా రు. అనంతరం ప్రభుత్వం 
తరఫు న్యాయవాది వాదనలు వినిపించారు. ‘‘ మేము 
అరెస్ట్  చేస్తామని ఎక్కడ చెప్పలేదు. ఇప్పటి వరకు 
ఈ కేసులో ఎవరినీ అరెస్ట్ చేయలేదు. అక్రమంగా 
మద్యం బాటిళ్లు  లభించడంతో పాటు ఒక వ్యక్తికి డ్రగ్ 
తీసుకున్నట్లు  పాజిటివ్ వచ్చింది. ఇందులో రాజకీయ 
దురుద్దేశం లేదు. రాజ్ పాకాలకు నిబంధనల ప్రకా-
రమే 41a నోటీసులు ఇచ్చాం’’ అని కోర్టుకు ఏఏజీ 
ఇమ్రాన్ ఖాన్ తెలిపారు. తర్వత మళ్లీ.. రాజ్ పాకాల 
న్యాయవాది మయూర్‌ రెడ్డి వాదనలు నిపించారు. ‘‘ 
రాజ్ పాకాలకు ఈరోజు ఉదయం 9:30 గంటలకు 
నోటీసు ఇచ్చి  ఉదయం11.00 గంటలకు విచార-
ణకు రమ్మన్నారని తెలిపారు. ‘‘ మాకు అరెస్ట్ చేసే 
ఉద్దేశం లేదు. విచారణకు రాకపోతే అరెస్ట్ చేస్తామని 
నోటీసులో పేర్కొన్నారు. విచారణలో  సమాచారం 
లేదా ఆధారాలు లభిస్తే చర్యలు తీసుకుంటాం’’ అని 
ఏఏజీ కోర్టుకు తెలిపారు.

 ప్రజానావ ప్రతినిధి, హైదరాబాద్​:
అంతరిక్షానికి మనిషిని పంపించే లక్ష్యంగా నిర్దే-

శించుకున్న మొట్టమొదటి మానవ సహిత మిషన్ 
గగన్‌యాన్ కొం త ఆలస్యం  అవుతుందని  ఇస్రో 
చైర్మన్‌ సోమనాథ్‌ తెలిపారు. ముందుగా అనుకున్న-
ట్లు  2025లో కాకుండా.. ఈ మిషన్‌ను 2026లో చేప-
ట్టనున్నట్లు  ప్రకటించారు. ఆల్‌ ఇండియా రేడియోలో 
సర్దార్‌  పటేల్‌ మెమోరియల్‌  లెక్చర్‌  సందర్భంగా 
సోమనాథ్‌ రీషెడ్యూల్‌ను తెలిపారు. ఇస్రో తొలిసారి -
గా మానవులను అంతరిక్షంలోకి పంపే గనన్‌యాన్‌ 
యాత్రను చేపట్టేందుకు సిద్ధమైన విషయం తెలిసిందే. 
నలుగురు వ్యోమగాములను అంతరిక్షంలోకి మూడు 

రోజుల పాటు పంపి, సురక్షితంగా వారిని భూమిపైకి 
తేవడమే ఈ మిషన్‌ లక్ష్యం. ఆగస్టులో చంద్రయాన్‌-3 
విజయవంతం  తర్వాత తదుపరి  మిషన్‌  అయిన 
గగన్‌యాన్‌ కోసం సిబ్బంది కసరత్తు చేస్తున్నారు. 
గగన్‌యాన్‌ మిషన్‌లో ఇస్రో ముగ్గు రు వ్యోమగాము-
లను దాదాపు 400 కిలోమీటర్ల ఎత్తయిన కక్ష్యలోకి 
పంపి.. తిరిగి వారిని భూమిపైకి తీసుకురావాలని 
నిర్ణయించింది. ఈ ప్రయోగం మూడు రోజులపాటు 
జరగనున్నది. వ్యోమగాములు తిరుగు ప్రయాణంలో 
సముద్రంపై సురక్షితంగా దిగాల్సి ఉంటుంది. వా-
స్తవానికి 2022లోనే ప్రాజెక్టు  చేపట్టాల్సి ఉండగా.. 
కరోనా కారణంగా వాయిదా పడుతూ వచ్చింది.

ప్రజానావ ప్రతినిధి, హైదరాబాద్​:

 నగరంలో  పోలీసులు ఆంక్షలు విధించారు. 
నెలరోజుల పాటు ఆంక్షలు విధిస్తున్నట్లు  పోలీస్‌ 
కమిషనర్‌ సీవీ ఆనంద్‌ ఆదేశాలు జారీ చేశారు. 
నగరంలో  అశాంతిని  సృష్టించడానికి పలు 
సంస్థలు, పార్టీలు ప్రయత్నిస్తున్నాయని విశ్వసనీయ 
సమాచారం అందిందని, ఈ నేపథ్యంలో ఆంక్షలు 
విధిస్తున్నట్లు  ఉత్తర్వుల్లో పేర్కొన్నారు. సోమవారం 
నుంచి నవంబర్‌ 28 వరకు సభలు, సమావేశాలు, 
ధర్నాలు, రాస్తారోకోలు, ర్యాలీలపై నిషేదం విధిస్తు -
న్నట్లు  తెలిపారు. ఐదుగురికి మించి గుమికూడితే 
చర్యలు తీసుకుంటామని పేర్కొన్నారు. బీఎన్‌ఎస్‌ 
సెక్షన్‌ 163 కింద ఆంక్షలు విధించినట్లు  తెలిపారు.
కాగా, ఏక్‌పోలీస్‌ విధానం అమలు, సస్పెండ్‌ చేసిన 
కానిస్టేబుళ్లను విధుల్లో కి తీసుకోవాలని డిమాండ్‌ 
చేస్తూ బెటాలియన్‌ కానిస్టేబుళ్లు  చేస్తున్న ఆందోళన 
ఉధృతమైంది. యూనిఫాంలతో వచ్చి సచివాలయా-
న్ని ముట్టడిస్తామని హెచ్చరికలు జారీ చేశారు. ఈ 
నేపథ్యంలోనే పోలీసులు హైదరాబాద్‌లో ఆంక్షలు 
విధించారు.

ప్రజానావ ప్రతినిధి, హైదరాబాద్​:

 ఈ ఏడాది మార్కెట్‌లో అక్టో బర్ 3న పత్తి సీజన్ 
ప్రారంభం కావడంతో గత నాలుగు రోజుల నుంచి 
మార్కెట్ కు పత్తి విరివిగా వస్తోంది. అయితే, ధరల 
తగ్గు ముఖంపై  రైతులు ఆందోళన వ్యక్తం  చేస్తూనే 
ఉన్నారు. ఈ నెల 25 శుక్రవారం ధర తక్కువగా 
ఉందంటూ నిరసనకు దిగారు. జెండా పాట క్వింటా 
రూ.6900 ని ర్ణయించిన వ్యా పారులు, రైతుల 
ఆందోళనతో రూ.100 పెంచి రూ.7 వేల చొప్పున 
కొనుగోలు చేశారు. తాజాగా, సోమవారం రైతులు 
మరోమారు నిరసనకు దిగారు. శుక్రవారం పలికిన 
ధర కంటే రూ.200 తగ్గి రూ.6800 జెండాపాట 
నిర్ణయించడం  పట్ల  రైతులు అసంతృప్తి  వ్యక్తం 
చేశారు. ఆ రేటు గి ట్టుబాటు  కాదంటూ కాసేపు 
నిరసన వ్యక్తం చేశారు. అయితే, పత్తి ధరలు తగ్గడా-
నికి బేళ్లు , గింజల ధరలు పడిపోవడమే కారణమని 
వ్యాపారులు, అధికారులు పేర్కొంటున్నారు. బేళ్లు  
రూ.3750 నుంచి రూ.3300, గింజలు రూ.5500 
నుంచి రూ.5300లకు పడిపోయినట్లు  వ్యాపారులు 
చెబుతున్నారు. దీంతో ఆ ప్రభావం పత్తి ధరపై పడు -
తున్నదని పేర్కొంటున్నారు. దాని ఫలితంగానే పత్తి 
ధర తగ్గించాల్సి వచ్చిందని సోమవారం ఆందోళనకు 
దిగిన రైతులను బుజ్జగించే ప్రయత్నం చేసి చివరకు 

వాళ్లు  నిర్ణయించిన రూ.6800కే కొనుగోళ్లు  చేపట్టా -
రు. చేసేదేమీ లేక రైతులు అదే ధరకు అసంతృప్తితో 
విక్రయించారు.పెద్దదిగా చెప్పుకుంటున్న ఏనుమా -
ముల మార్కెట్లో  పత్తి  ధర ఆదిలాబాద్‌ మార్కెట్‌ 
కంటే తక్కువగా ఉండడం  విస్మయానికి గురిచే -
స్తోంది. సోమవారం ఆదిలాబాద్‌ మార్కెట్లో క ్వింటా 
పత్తి రూ.7120 పలికినట్లు  తెలుస్తోంది. అంటే ఆ 
మార్కెట్‌ కంటే ఏనుమాముల మార్కెట్‌ ధర రూ.

300పైనే తగ్గడం సందేహాలకు దారి తీస్తోంది. బేళ్ల 
ధరలు తగ్గా యని చెబుతున్న వ్యాపారులు.. అక్కడి 
వ్యాపారులకు ఈ ధరలు వర్తించవా? అనే ప్రశ్నలు 
ఉత్పన్నమవుతున్నాయి. ఇక్కడి నుంచి రైతులు ఆది -
లాబాద్‌కు వెళ్లలేరనే ధైర్యమో, లేక తెచ్చిన సరుకును 
తిరిగి తీసుకెళ్లలేరనే ధీమానో వరంగల్‌ వ్యాపారులు 
ధరల ని ర్ణయంలో  రైతులను దగా చేస్తున్నారనే 
ప్రచారం జరుగుతోంది.

ప్రజానావ ప్రతినిధి, హైదరాబాద్​:

జూబ్లీహిల్స్‌లోని  ముఖ్యమంత్రి రేవంత్‌  రెడ్డి 
నివాసం వద్ద భద్రతా ఏర్పాట్లలో మార్పులు చోటు-
చేసుకున్నాయి. ఇప్పటివరకు సీఎం ఇంటివద్ద బం-
దోబస్తు విధులు నిర్వహించిన బెటాలియన్ పోలీస్ 
సిబ్బందిని  సీఎం  సెక్యూరిటీ వ ింగ్‌  తప్పించింది. 
వారి స్థా నంలో ఆర్మ్‌డ్‌ రిజర్వ్ (ఏఆర్) సిబ్బందితో 
భద్రత కల్పించింది. సీఎం ఇంటికి మూడు వైపులా 
ఉన్న 22 మంది టీజీఎస్‌పీ సిబ్బందిని మార్చి ఏఎర్ 
సిబ్బందిని నియమించారు. గత కొన్ని రోజులుగా బె-
టాలియన్‌ పోలీసులు ఆందోళన చేస్తున్న నేపథ్యంలో 
ఉన్నతాధికారులు ఈ మార్పులు చేశారు.

ప్రజానావ ప్రతినిధి, హైదరాబాద్​:

చెస్‌లో అరుదైన ప్రపంచ స్థాయి  మైలురాయిగా 
భావించే ‘లైవ్ చెస్ రేటింగ్స్‌లో 2800 పాయింట్ల 
మార్కు'ను దాటేసిన తెలంగాణ గ్రాండ్ మాస్టర్ 
అర్జున్ ఎరిగైసిని సీఎం రేవంత్​ రెడ్డి అభినందించా-
రు. సెర్బియా వేదికగా జరిగిన యూరోపియన్ చెస్ 
క్లబ్ కప్ టోర్నీలో అద్భుత ఆటతీరుతో ఆకట్టుకున్నా -
డని సీఎం పేర్కొన్నారు. ఈ ఫీట్ అందరికీ స్ఫూర్తిని-
స్తుందన్నారు. వెటరన్ గ్రాండ్ మాస్టర్, ఐదుసార్లు  
ప్రపంచ ఛాంపియన్ విశ్వనాథన్ ఆనంద్ తర్వాత 
లైవ్ చెస్ రేటింగ్ 2800 పాయింట్స్ దాటిన రెండో 
భారతీయుడిగా వరంగల్ యువతేజం  అర్జున్ 
ఎరిగైసి రికార్డు  నెలకొల్పడం సంతోషకరమని, ప్ర -
పంచంలో ఇప్పటిదాకా ఈ ఫీట్ సాధించినవారు 
కేవలం16 మందే ఉండటం విశేషమని సీఎం పే -
ర్కొన్నారు. కొద్ది రోజుల కిందట బుడాపెస్ట్ వేదికగా 
జరిగిన 45వ చెస్ ఒలింపియాడ్ లో భారత్ స్వర్ణం 
గెలవడంలో అర్జున్ కీలక పాత్ర పోషించడం, టీమ్ 
అందరూ ముఖ్యమంత్రిని  కలిసిన సందర్భంలో 
తెలంగాణ ప్రభుత్వం తలా రూ. 25 లక్షల ప్రోత్సా-
హకాన్ని ప్రకటించిన సంగతి తెలిసిందే.

ప్రజానావ ప్రతినిధి, హైదరాబాద్​:

 మోమోస్‌  తిని  మహిళ మృతి చెం దగా.. 
సుమారు 60 మంది అస్వస్థతకు గురయ్యారు. ఈ 
ఘటన బంజారాహిల్స్‌ పీఎస్‌ పరిధిలో చోటుచేసు -
కుంది. అస్వస్థతకు గురైన వారు వివిధ ఆస్పత్రుల్లో 
చికిత్స  పొందుతున్నారు. పోలీసులకు బాధి తులు 
ఫిర్యాదు చేశారు. బాధి తుల కథనం  ప్రకారం.. ​
బంజారాహిల్స్ పోలీస్‌స్టేషన్‌  పరిధిలోని  నందిన-
గర్, స ింగాడకుంట బస్తీ, గౌరీ  శంకర్ కాలనీలో 
శుక్రవారం జరిగిన సంతలో మోమోస్‌ విక్రయించా -
రు. సింగాడకుంట బస్తీకి చెందిన రేష్మ బేగం(31)
తో పాటు ఆమె పిల్లలు, ఆయా బస్తీల్లోని సుమారు 
60 మంది వీటిని తిన్నారు. వీరందరికీ శనివారం 
నుంచి వాంతులు, విరేచనాలు ప్రారంభమయ్యాయి. 
దీంతో బంజారాహిల్స్‌ చుట్టు పక్కల ప్రాంతాల్లోని 
పలు ఆస్పత్రుల్లో చేరారు. వీరిలో కొందరి పరిస్థితి 

విషమంగా ఉంది. మోమోస్‌ తిన్నవారిలో దాదాపు 
10 మంది మైనర్లు  ఉన్నారు. రేష్మ  బేగం  ఆరోగ్య 
పరిస్థితి విషమించడంతో నిమ్స్ ఆస్పత్రికి తీసుకెళ్లే 
క్రమంలో  ఆమె మృతిచెందారు. ఈ సంఘటనపై 
ఇప్పటికే బాధితులు బంజారాహిల్స్ పోలీస్ స్టేషన్లో 
ఫిర్యాదు చేశారు. దీంతో మోమోస్ విక్రయించిన ఇద్ద -
రిని పోలీసులు అదుపులోకి తీసుకున్నారు. బాధితుల 
కుటుంబ సభ్యులు పోలీస్‌స్టేషన్‌ను ఆశ్రయించారు. 
మోమోస్‌తో పాటు ఇచ్చే మయోనైజ్‌, మిర్చి చట్నీ 
కలుషితమై ఉండొచ్చని పోలీసులు భావిస్తున్నారు.
మోమోస్ తయారు చేసిన సంస్థ సీజ్...

మోమోస్ తయారు చేసిన సంస్థను జీహెచ్ఎంసీ 
అధికారులు సీజ్‌ చేశారు. చింతల్‌ బస్తీలో మోమోస్ 
తయారు చేసినట్లు  గుర్తించి శాంపిల్స్ సేకరించారు. 
సదరు సంస్థకు ఎలాంటి అనుమతులు లేనట్లు  జీహె-
చ్‌ఎంసీ అధికారులు తేల్చారు.

ప్రజానావ ప్రతినిధి, హైదరాబాద్​:

గుజరాత్‌లోని వడోదరలో సి-295 ట్రాన్స్‌పోర్ట్‌ 
ఎయిర్‌క్రాఫ్ట్‌  తయారీ కేం ద్రాన్ని  ప్రధాని  మోడీ, 
స్పెయిన్‌ ప్రధాని పెడ్రో సాంచెజ్‌తో కలిసి ప్రారం-
భించారు. టాటాల భాగస్వామ్యంతో ఎయిర్‌బస్‌ 
సంస్థ   దీనిని నెలకొల్పింది. ఐరోపాకు చెందిన ఈ 
సంస్థ బయటి దేశాల్లో ఇటువంటి ఎయిర్‌క్రాఫ్ట్‌ల-
ను తయారుచేయడం ఇదే తొలిసారి. స్పెయిన్‌లో 
తయారైన ఈ రకానికి చెందిన కొన్ని విమానాలు 
గతేడాది నుంచే భారత్‌కు చేరుకోవడం మొదలైంది. 
ఈసందర్భంగా ప్రధాని మోదీ మాట్లా డుతూ.. ఈ 
ప్లాంట్‌   ‘మేకిన్‌  ఇండియా, మేక్‌  ఫర్‌ ది   వరల్డ్‌’ 
మిషన్‌ను బలోపేతం చేస్తుందని అన్నారు. భారత్‌-స్పె-
యిన్‌  భాగస్వామ్యాన్ని  పెడ్రో సాం చెజ్‌తో  కలిసి 
సరికొత్త మారగ్ంలో  తీసుకెళుతున్నామని వె ల్లడిం-
చారు. ‘‘ఇటీవల భారత్‌ ముద్దు  బిడ్డ రతన్‌ టాటాను 
కోల్పోయింది. ఆయన జీవించి ఉంటే.. నేడు ఇక్కడ 
మన మధ్యే ఉండేవారు. ఎక్కడ ఉన్నా ఆయన దీనిని 
చూసి  సంతోషిస్తారు’’ అని మోదీ ని వాళి అర్పిం-
చారు.  స్పెయిన్‌ ప్రధాని పెడ్రో సాంచెజ్‌ మాట్లా డు -
తూ ఎయిర్‌బస్‌, టాటా ల భాగస్వామ్యం  భారత 
వైమానిక రంగ పురోగతికి బాటలు వేస్తుందన్నారు. 

ఇతర ఐరోపా దేశాలు భారత్‌కు వచ్చేందుకు ఇది 
ద్వారాలు తెరిచిందని పేర్కొన్నారు.  రెండేళ్ల తర్వాత 
ప్రధాని డేట్లను రిజర్వు చేయండి..ఈ సందర్భంగా 
టాటా సన్స్‌ ఛైర్మన్‌ ఎన్‌.చంద్రశేఖరన్‌ మాట్లా డుతూ.. 
నేటినుంచి కచ్చితంగా రెండేళ్లలో తొలి విమానం 
డెలివరీ  చేస్తామని  ప్రధానికి హామీ ఇచ్చారు. ఆ 
రోజు మళ్లీ  ప్రధాని ఇక్కడికి వచ్చి దానిని ఆవిష్కరిం-
చేందుకు వీలుగా తేదీని రిజర్వ్‌ చేసేలా పీఎంవోను 

కలిసి పనిచేస్తామన్నారు. టాటా గ్రూప్‌నకు చెందిన 
200 మంది  ఇంజినీర్లు  ఇప్పటికే స్పెయి న్‌లో 
శిక్షణ పొందుతున్నారన్నారు. తాము 40ఎస్‌ఎం-
ఈలతో కలిసి  పనిచేస్తున్నట్లు  వె ల్లడించారు. ​
ఈ ప్రాజెక్టు  కోసం 2012 నుంచే దివంగత రతన్‌ 
టాటా కృషి చేసినట్లు  చెప్పారు. ఎయిర్‌ బస్‌ సంస్థతో 
స్నేహ సంబంధాలు నడిపి ఈ భాగస్వామ్యానికి 
పునాది వేశారన్నారు.

ప్రజానావ ప్రతినిధి, హైదరాబాద్​:

 తెలంగాణ‎లో ఆర్ఎస్ బ్రదర్స్ సర్కారు నడుస్తోం -
దని, రేవంత్ రెడ్డికి విషం తప్ప విజన్ లేదని మాజీ 
మంత్రి హరీశ్ రావు ఆరోపించారు. ఆర్ఎస్ అంటే 
రేవంత్, సంజయ్ సర్కారు అని చెప్పారు. రేవంత్ 
రెడ్డి తానా అంటే.. బండి సంజయ్ తందానా అంటు-
న్నారని అన్నారు. ఇవాళ తెలంగాణ భవన్‎లో ఆయన 
మీడియాతో మాట్లా డుతూ జన్వాడ ఫాం హౌస్‎పై 
పోలీసుల దాడి ప్రభుత్వ కు ట్ర అని  పేర్కొన్నారు. 
రాజకీయంగా ఎదుర్కొనలేకనే.. కేటీఆర్‎పై బురద 
జల్లుతున్నారని  ఆరోపించారు. అది ఫాం హౌస్ 
కాదని, రాజ్ పాకాల ఇల్లు  అని స్పష్టం చేశారు. రేవ్ 
పార్టీ అని అసత్య ప్రచారం చేస్తున్నారని వాస్తవానికి 
అది ఫ్యామిలీ ఫంక్షన్ అని చెప్పారు. రేవ్ పార్టీలో 
పిల్లలు, వృద్ధులు ఉంటారా..? అని  ప్రశ్నించారు. 
అక్కడ కేటీఆర్ సతీమణి లేరని అన్నారు. బాధ్యత 
కలిగిన కేంద్ర మంత్రిగా ఉన్న బండి సంజయ్ అవా-
స్తవాలు మాట్లా డుతున్నారని ఆరోపించారు. ఆయన 
కేంద్ర మంత్రిగా పనిచేస్తున్నారా..? రేవంత్ సహాయ 
మంత్రిగా పనిచేస్తున్నారా..? అని  ప్రశ్నించారు.
కేటీఆర్‌పై బురదజల్లే  ఉద్దేశంతోనే..

కేటీఆర్‌పై బురదజల్లే ఉద్దేశంతో బావమరిదిపై 
డ్రగ్స్ కేసు అంటూ ప్రభుత్వం కుట్ర చేస్తోందని మాజీ 
మంత్రి హరీశ్‌రావు ఆగ్రహం వ్యక్తం చేశారు. సమ-
స్యల నుంచి ప్రజల దృష్టిని మళ్లించేందుకే ప్రభుత్వం 
జన్వాడ ఫాంహౌస్‌లో పార్టీ, డ్రగ్స్ అంటూ కాంగ్రెస్ 
సోషల్ మీడియా అసత్య ప్రచారాలు చేస్తోందన్నారు. 
రాజ్ పాకాల నివాసంలో ఫంక్షన్ ఉన్న విషయం 
ప్రభుత్వానికి ముందే  తెలుసునన్నారు. రాష్ ట్రంలో 
బాంబులు పేలుతాయని మంత్రులు, కాంగ్రెస్ నేతలు 
ముందుగానే చెప్పారని గుర్తు చేశారు. వాళ్లు  చెప్పిన-
ట్లు గానే చేశారని, కానీ ఫ్యామిలీ ఫంక్షన్‌పై దాడి 
చేయడం చూస్తుంటే ఇది పక్కా ప్రణాళిక అని తెలి-
సిపోతోందన్నారు. ఫ్యామిలీ ఫంక్షన్‌ను రేవ్ పార్టీగా 

చిత్రీకరించడం  దారుణమన్నారు. రా జకీయ కక్ష 
సాధింపు కోసమే కేటీఆర్ ఇమేజ్‌ను దెబ్బతీయాలని 
రేవంత్ రెడ్డి చూస్తున్నారని ఆరోపించారు. ప్రభుత్వ 
పెద్దల ఒత్తిళ్లకు పోలీసులు, ఎకస్ైజ్ అధికారులు లొం-
గవద్దన్నారు. వ్యవస్థలపై నమ్మకం పోయేలా చేయవ-
ద్దని కోరారు. రోజురోజుకూ ప్రభుత్వంపై వ్యతిరేకత 
నుంచి దృష్టి మళ్లించేందుకు  ఇలాంటి డ్రామాలు 
ఆడుతున్నారని విమర్శించారు. కుటుంబ సభ్యలను 
అడ్డం పెట్టు కొని, కుటుంబ ఫంక్షన్‌ను అడ్డం పెట్టు -
కొని రాజకీయం చేయడం మానుకోవాలని హితవు 
పలికారు.

కమిషన్​ చేతిలో  కాళేశ్వరం ఎవిడెన్స్​!

రెండ్రోజులు టైమ్​ ఇవ్వండి

పత్తిరేటు తగ్గించడంపై అన్నదాతలు ఆగ్రహం

వడోదరలో సి-295 ఎయిర్‌క్రాఫ్ట్‌  తయారీ కేంద్రం

నగరంలో ర్యాలీలు, 
ధర్నాలు నిషేధం

అర్జు న్‌‌‌‌ అద్భుతం... 

సీఎం సెక్యూరిటీలో 
భారీ మార్పులు

2026లో గగన్ యాన్

బుచ్చమ్మది ఆత్మహత్య కాదు.. 
రేవంత్​ చేయించిన హత్య

మోమోస్‌ తిని మహిళ మృతి

రాష్ట్రంలో ఆర్ఎస్ బ్రదర్స్ సర్కార్



03 మంగళవారం   హైదరాబాద్​
29.10.2024 జనరల్​ న్యూస్​

ప్రజానావ రాజన్న సిరిసిల్ల :

18 సంవత్సరాలు నుండి అర్హులైన ప్రతి ఒక్కరికి 
ఓటు హక్కు పై అవగాహన కల్పించాలని, ఓటరు 
జాబితా సవరణ 2025  పై స్వీప్ కార్యక్రమాల ద్వారా 
విస్తృతంగా ప్రచారం కల్పించాలని అదనపు కలెక్టర్ 
ఖీమ్యా నాయక్   తెలిపారు.సోమవారం అదనపు 
కలెక్టర్ ఖీమ్యా నాయక్ సమీకృత జిల్లా  కలెక్టరేట్ 
లోని సమావేశ మందిరంలో ఓటర్ జాబితా సవరణ 
2025 స్వీప్ కార్యక్రమాల నిర్వహణ పై క్యాంపస్ అం -
బాసిడర్లు తో సమావేశం నిర్వహించారు. అదనపు 

కలెక్టర్ ఖీమ్యా  నాయక్ మాట్లా డుతూ,*జనవరి 
1,2025 నాటికి 18 సంవత్సరాలు నిండే ప్రతి ఒక్క -
రికి ఓటు హక్కు కల్పించాలని కలెక్టర్ తెలిపారు.
అక్టో బర్ 29న రాజన్న సిరిసిల్ల జిల్లా లో డ్రాఫ్ట్ ఓటర్ 
జాబితా విడుదల చేయడం జరుగుతుందని, 18 సం-
వత్సరాలు నిండిన ప్రజలు తమ పేర్లను జాబితాలో 
చెక్ చేసుకోవాలని, లేని పక్షంలో నవంబర్ 29 
లోగా దరఖాస్తు  చేసుకోవాలని అదనపు కలెక్టర్ 
తెలిపారు.నూతన ఓటరు నమోదుకు సంబంధించి 
ప్రజలలో అవగాహన కల్పించేందుకు  నవంబర్ 
1 నుంచి నవంబర్ 26 వరకు స్వీప్ కార్యక్రమాలు 
జిల్లా లో విస్తృతంగా నిర్వహించడం జరుగుతుం-
దని అన్నారు. జిల్లా లో ఉన్న 36 జూనియర్ కళా-
శాలలు, డిగ్రీ కళాశాలలో, కేజీబీవీ, రెసిడెన్షియల్ 
గురుకులాలు, పాలిటెక్నిక్ కళాశాలలో, ఇంజనీ-
రింగ్ కళాశాలలో అర్హులైన యువకులను ఓటర్లుగా 
నమోదు చేసేందుకు ప్రత్యేక చర్యలు తీసుకోవాలని 
,ప్రతి విద్యా  సంస్థకు  ఒక క్యాం పస్ అంబాసిడర్ 
ను నియమించామని, ఆ విద్యా సంస్థలో 18 సం-
వత్సరాలు నిం డిన ప్రతి ఒక్కరికి ఓటు హక్కు 
కల్పించేలా అంబాసిడర్ పని చేయాలని అదనపు 
కలెక్టర్ కోరారు.యువ ఓటర్లతో పాటు దివ్యాంగు -
లు, థర్డ్ జెండర్, సేక్స్ వర్కర్ మొదలగు వర్గా లు, ​
ఆదివాసీ గిరిజన ఓటర్ల  నమోదుకు ప్రత్యేక దృష్టి 

సారించాలని అన్నారు. డ్రాఫ్ట్  ఓటర్ జాబితా పై 
అభ్యంతరాలను నవంబర్ 29 వరకు స్వీకరిస్తామ -
ని, డిసెంబర్ 26లోగా వాటిని పరిష్కరించి జనవరి 
6న తుది ఓటర్ జాబితా ప్రచురించడం జరుగుతుం-
దని అదనపు కలెక్టర్ తెలిపారు. ఓటు ప్రాముఖ్యత-
ను  వివరిస్తూ  స్వీప్ కార్యక్రమాలు కట్టు దిట్టంగా 
నిర్వహించాలని, ఎన్నికల కమిషన్ మార్గదర్శకాల 
ప్రకారం నిర్దేశించిన షెడ్యూల్ ను తూచ తప్పకుం-
డా పాటించాలని, విద్యాసంస్థల్లో  ఓటు ప్రాముఖ్యత 
పై  స్లో గన్ రచన పోస్టర్ తయారీ క్విజ్ లు చర్చలు 
వీధి నాటకాలు  ఇటువంటి వినూత్న కార్యక్రమాలు 
అమలు చేయాలని అదనపు కలెక్టర్ సూచించారు.    
విద్యా సంస్థలలో 18 సంవత్సరాలు నిండిన ప్రతి 
ఒక్కరు ఓటరుగా నమోదు చేసుకోవడంలో అవసర-
మైన సహాయ సహకారాలను అంబాసిడర్లు అందజే -
యాలని, ఓటర్ల నమోదు, మన ఓటరు వివరాలలో 
ఏవైనా లోపాలు ఉంటే వాటిని సరి చేసుకోవడం, 
ఓటింగ్ ప్రక్రియ నైతిక ఓటింగ్ పద్ధతులపై అవ-
గాహన కల్పించాలని అన్నారు. ఈ సమావేశంలో 
వేములవాడ ఆర్ డి ఓ రాజేశ్వర్, స్వీప్ నోడల్ 
అధికారి జడ్పీ సీఈవో వినోద్ కుమార్, ఎం.పీ.డీ.వో.
లు, క్యాంపస్ అంబాసిడర్లు (కళాశాలలు పాఠశాల 
ఉపాధ్యాయులు లెక్చరర్లు )   సంబంధిత అధికారులు, 
తదితరులు పాల్గొన్నారు .

ఎన్ యు జే ఐ  జాతీయ ఉపాధ్యక్షులు 
పురుషోత్తం నారగౌని
ప్రజానావ వేములవాడ :

ప్రభుత్వం మీడియా పాలసీని తీసుకురావాలని 
నేషనల్ యూనియన్ ఆఫ్ జర్నలిస్ట్  (ఇండియా) 
ఎన్ యూజేఐ జాతీయ ఉపాధ్యక్షులు పురుషోత్తం 
నారగౌని డిమాండ్ చేశారు. సోమవారం వేము-
లవాడ లోని మొదటి బైపాస్ రోడ్ లోని ఇండియా 
టీవీ కార్యాలయంలో తెలంగాణ స్టే ట్ జర్నలిస్ట్స్ 
యూనియన్ (టీఎస్ జేయు) రాజన్న సిరిసిల్ల జిల్లా  
సర్వ సభ్య సమావేశం జరిగింది. ఈ సమావేశానికి 
టీఎస్ జేయు వేములవాడ నియోజకవర్గ అధ్యక్షులు 
కోడం కనకయ్య  అధ్యక్షత వహించారు. ఈ సమావే-
శానికి టీఎస్ జేయు రాష్ట్ర అధ్యక్షులు మెరుగు చంద్ర -
మోహన్, ప్రధాన కార్యదర్శి తోకల అనిల్ కుమార్, 
కోశాధికారి పాపని నాగరాజు ముఖ్య అతిథులుగా 
హాజరయ్యారు. ఈ సందర్భంగా పురుషోత్తం మా-
ట్లా డుతూ జర్నలిస్టుల కో సం ప్రత్యేక కార్పొరేషన్ 
ఏర్పాటు చేయాలని డిమాండ్ చేశారు. జర్నలిస్టులకు 
సంక్షేమ పథకాలతో పాటు హెల్త్ కార్డులు, హౌసింగ్ 
సొసైటీలు, అక్రిడేషన్లు  తదితర అంశాల విషయంలో 

రాష్ట్ర స్థా యిలో ఒక పాలసీని ప్రకటించాలని ఆయన 
డిమాండ్ చేశారు. ప్రతి జర్నలిస్టుకు యజమాన్యా-
లు జీతాలు ఇవ్వాలని ఆయన కోరారు. మన కోసం 
మనం.. జనం కో సం మనంగా జర్నలిస్టులు పని-

చేయాలని ఆయన సూచిం చారు. ప్రభుత్వం  ఒకే 
జర్నలిస్టు  సంఘాన్ని కాకుండా రిజిస్టర్ అయిన అన్ని 
సంఘాలను గుర్తించాలని ఆయన డిమాండ్ చేశారు  
ఇళ్ల స్థలాల కోసం ప్రభుత్వమే నేరుగా దరఖాస్తులు స్వీ -

కరించాలని కోరారు. ఈ సందర్భంగా జిల్లా  నూతన 
కమిటీని ఏకగ్రీవంగా ఎన్నుకున్నారు. 
 జిల్లా  అధ్యక్షులుగా కొల్లూ రి : 

రాజన్న సిరిసిల్ల జిల్లా  ఎన్ యూజేఐ అధ్యక్షులుగా
కొల్లూ రి శ్రీనివాస్ ను  రాష్ట్ర నాయకత్వం  ఏక-

గ్రీవంగా ఎన్నుకున్నారు. ప్రధాన కార్యదర్శిగా జి. 
నరేష్, కోశాధికారిగా సిహెచ్ ప్రవీణ్, ఉపాధ్యక్షులు -
గా జె.మల్లేశం, టీ. నరసింహ స్వామి, ఏ. శ్రీనివాస్, 
దూస రాజేందర్, సంయుక్త కార్యదర్శిగా సిహెచ్. 
దేవదాస్, ఎన్. రామకృష్ణ ఆర్గనైజింగ్ సెక్రెటరీగా 
సిహెచ్. బాబు, కార్యవర్గ సభ్యులు ఆర్. రాంప్రసా -
ద్, బి. సంజయ్, బి బాలకృష్ణ, కె. మల్లేష్, జి. గణేష్, 
చందు, సురేష్, నరేష్, సంతోష్   సుల్తాన్ శేఖర్   
లను ఏకగ్రీవంగా ఎన్నుకున్నారు. ఈ సందర్భంగా 
నూతనంగా అధ్యక్షులుగా ఎన్నికైన కొల్లూ రి శ్రీనివాస్ 
మాట్లా డుతూ  తనను ఏకగ్రీవంగా ఎన్నుకున్న సభ్యుల -
కు కృతజ్ఞతలు తెలిపారు. అదే విధంగా యూనియన్ 
జాతీయ రాష్ట్ర నాయకులకు ధన్యవాదాలు తెలిపారు. 
జర్నలిస్టుల సమస్యల పరిష్కారం కోసం లేకుండా 
కృషి  చేస్తానని హామీ ఇచ్చారు. ఈ సందర్భంగా 
నూతన కమిటీ సభ్యులను ఘనంగా సన్మానించారు.

రూ. 2 వేల  జరిమానా విధిస్తూ  సిరిసిల్ల 
న్యాయమూర్తి తీర్పు

 వివరాలు వెల్లడించిన  సిఐ కృష్ణ  
ప్రజానావ, సిరిసిల్ల :

సిరిసిల్ల పట్టణంలోని  నెహ్రునగర్ లో గల అంబా-
భవాని ఆలయంలో 2017 ఫిబ్రవరి 27 రాత్రి  గుడికి  
వేసిన తాళం పగులగొట్టి దొంగతనం చేసిన కేసులో  
నిందితుడు వడ్డేపల్లి సత్యం నకు రెండేళ్ల జైలు శిక్ష, 2 
వేల రూపాయల జరిమానా విధిస్తూ సిరిసిల్ల ప్రథమ 
శ్రేణి న్యాయమూర్తి ప్రవీణ్ తీర్పునిచ్చారు. ఈ మేరకు 
సిఐ కృష్ణ ప్రకటన విడుదల చేశారు.  అంబాభవాని 
ఆలయంలో హుండీని ఎత్తుకెళ్లి  డబ్బులు కాజేసి 
గుడిపక్కన గల మానేరు వాగులో హుండిని పడేసి 
వెళ్లా రు. ఈ మేరకు అప్పటి అంబాభవాని ఆలయ 
అధ్యక్షులు అయినా చిలుక నారాయణ పోలీస్ స్టే -
షన్లో  పిర్యాదు చేయగా, కేసు నమోదు చేసి దర్యాప్తు 
చేపట్టారు .  సిరిసిల్ల పట్టణంలోని విద్యానగర్ లో 
నివాసం ఉంటున్న మానకొండూర్ కు చెందిన  వడ్డే -
పల్లి సత్యం అనే వ్యక్తి దొంగతనానికి పాల్పడినట్లు 
తేలడంతో  అరెస్టు  చేసి రిమాండ్ కి తరలించారు. 
విచారణ అధికారి లి యకత్ ఆలీ కో ర్టులో చార్జి-
షీట్ దాఖలు చేయగా సిఎంఎస్ ఎస్ఐ రవీందర్ 
నాయుడు ఆధ్వర్యంలో కోర్టు కానిస్టేబుల్ వేముల 
నరేష్ , ఏడుగురు  సాక్షులను ప్రవేశపెట్టిన నేపథ్యం-
లో ప్రాసిక్యూషన్ తరుపున పీపీ చెలుముల సందీప్ 
వాదించగా కేసు పూర్వపరాలు పరిశీలించిన న్యాయ -
మూర్తి ప్రవీణ్  నేరస్తుడు అయిన వడ్డేపల్లి సత్యం కు 
రెండేళ్ల కఠిన కారాగార జైలు శిక్ష తో పాటు రెండు 
వేల రూపాయల జరిమానా విధించినట్లు   సిరిసిల్ల 
పట్టణ సిఐ కృష్ణ  ఒక ప్రకటనలో పేర్కొన్నారు.

ప్రజావాణిలో కలెక్టర్ సందీప్ కుమార్ ఝా
154 దరఖాస్తు ల రాక

ప్రజానావ రాజన్న సిరిసిల్ల :

-----------------------------------ప్రజావాణి అర్జీలకు  వేగంగా పరిష్కారం 
చూపాలని కలెక్టర్ సందీప్ కు మార్ ఝా 

జిల్లా  అధికారులకు సూచిం చారు. నిర్ణీత గడు-
వులోగా వినతులు పరిష్కరించాలన్నారు. ​
సిరిసిల్ల సమీకృత జిల్లా  కార్యాలయాల సముదాయం 
కాన్ఫరెన్స్  హాల్లో   ప్రజావాణి కార్యక్రమాన్ని 
సోమవారం నిర్వహించారు. అనంతరం కలెక్టర్ 

మాట్లా డారు. ప్రజావాణిలో వచ్చిన దరఖాస్తుల -
ను  క్షేత్ర స్థా యిలో పరిశీలించి, పరిష్కరించాలని 
సూచించారు.  ప్రజావాణిలో అదనపు కలెక్టర్ ఖీమ్యా 
నాయక్, వేములవాడ ఆర్డీఓ రాజేశ్వర్ తదితరులు 
పాల్గొన్నారు .

ప్రతి ఒక్కరికి ఓటు హక్కు పై అవగాహన కల్పించాలి

ప్రజావాణి అర్జీలకు వేగంగా పరిష్కారం చూపాలి

ప్రభుత్వం మీడియా పాలసీని తీసుకురావాలి 

ప్రజానావ రాజన్న సిరిసిల్ల :

పోలీసు అమరవీరుల సంస్మరణ వారోత్సవాల సం -
దర్భంగా సోమవారం జిల్లా  పోలీస్ శాఖ ఆధ్వర్యంలో 
సిరిసిల్ల పట్టణం బతుకమ్మ ఘాట్ నుండి గాంధీ,అం -
బేద్కర్ చౌరస్తా మీదుగా బతుకమ్మ ఘాట్ వరకు 2కె 
రన్ కార్యక్రమాన్ని నిర్వహించారు.  ఈ సందర్భంగా 
ఎస్పీ గారు మాట్లా డుతూ... ప్రజా క్షేమం కోసం పని 
చేస్తూ అమరులైన వారి త్యాగాలను స్మరించుకునేలా 
ప్రతి సంవత్సరం వివిధ కార్యక్రమలు చెపడుతున్నా-
మని,అమరవీరుల త్యాగాలు స్మరిస్తూ వారి ఆశయ 
సాధన కోసం సమాజంలో ప్రతి ఒక్కరూ బాధ్యతగా 
మెలగాలని, ప్రజా రక్షణలో, శాంతి భద్రతల పరిర -
క్షణలో నిబద్ధతతో విధి నిర్వహణ చేస్తూ ప్రాణాలను 
సైతం లెక్క చేయకుండా ముం దుకు  సాగుతున్న 

పోలీసుల కృషి  అభినందనీయమని చెప్పారు.ప్రతీ 
ఒక్కరి ఆరోగ్య రక్షణకు వ్యాయామం చేయడం ము -
ఖ్యమని,మానసికంగా,శారీరకంగా దృఢంగా ఉం-
డడానికి వాకింగ్,వ్యాయామం,యోగ ప్రతి నిత్యం 
చేయాలన్నారు. క్రీడలు మానసిక ఉల్లా సం కలిగి-
స్తాయని, శారీరక దారుఢ్యం పెరుగుతుందన్నారు.
యువత చెడు మార్గా ల వైపు మరలకుండా చదువుపై 
ప్రత్యేక దృష్టి పెట్టి ఉన్నత లక్ష్యాలను ఎంచుకోవాలని 
సూచించారు.అమరవీరుల సంస్మరణ వారోత్సవాల 
సందర్భంగా ఏర్పాటు చేసిన 2కె రన్ లో ప్రజలు, 
విద్యార్థులు భాగస్వామ్యం కావడం ఆనందంగా ఉం -
దన్నారు. 2కె రన్ లో అందరితో పాటుగా పాల్గొ ని 
పూర్తి చేసిన ఇద్దరు మహిళలను జిల్లా  ఎస్పీ గారు 
ప్రత్యేకంగా అభినందించి వా రికి అందరూ ఆదర్శం -

గా తీసుకోవలన్నారు. ఈ కార్యక్రమంలో అధనవు 
ఎస్పీ చంద్రయ్య, సి.ఐ లు కృష్ణ, వెంకటేశ్వర్లు , ఆర్.ఐ 
లు యాదగిరి, రమేష్, ఎస్.ఐ లు,పోలీస్ సిబ్బంది, 

మెడికల్ కాలేజ్ విద్యార్థులు, నర్సింగ్ కాలేజ్ విద్యా-
ర్థులు, పాలిటెక్నిక్ ,JNTHU కాలేజ్ విద్యార్థులు, 
పట్టణ యువత ,వాకర్స్ పాల్గొన్నారు .

ప్రజానావ రాజన్న సిరిసిల్ల :

ప్రజల వద్ద నుండి పిర్యాదులు స్వీకరించి ప్రతి 
పిర్యాదుపై స్పందించి బాధితులకు సత్వర న్యాయం 
అందించే విధంగా గ్రీవెన్స్  డే ప్రతి సోమవారం 
ఉదయం10:00 గంటల నుండి 03:00 గంటల 
వరకు జిల్లా  పోలీసు కార్యాలయంలో గ్రీవెన్స్ డే కార్య-
క్రమం నిర్వహిస్తామని జిల్లా  ఎస్పీ గారు తెలిపారు. 
ఈ సందర్భంగా ఎస్పీ గారు మాట్లా డుతూ..బాధితు-
లకు సత్వర న్యాయం చేయడానికి ప్రతి సోమావారం 
గ్రీవెన్స్ డే కార్యక్రమం నిర్వహిస్తున్నామని,అందులో 
భాగంగా ఈ రోజు నిర్వహించిన గ్రీవెన్స్ డే కార్యక్ర-
మనికి జిల్లా లోని వివిధ ప్రాంతాల నుండి వచ్చిన 
అర్జీదారుల నుండి 18 ఫిర్యాదులు స్వీకరించి ఆయా 
పోలీస్ స్టే షన్ల  అధికారులకు ఫోన్ చేసి బాధితుల 

సమస్యలను చట్టపరంగా పరిష్కరించాలని ఆదేశిం-
చారు.   భూ తగాదాలు,ఆస్థి తగాదాల విషయంలో 
చట్ట ప్రకారం, నిబంధనలకు అనుగుణంగా నడు -
చుకుంటూ బాధితులకు సత్వర న్యాయం అందించే 
విధంగా చూడాలని సూచించారు.గ్రీవెన్స్ డే ఫిర్యాదు-
లు ఏ మేరకు పరిష్కారం అయ్యాయో ఎప్పటికప్పుడు 
సమీక్షించుకుంటూ ప్రజలకు మరింత సమర్ధవం-
తంగా సేవలందిస్తున్నామన్నారు.  ఫ్రెండ్లీ పోలీసింగ్ 
నిర్వహిస్తూనే అసాంఘిక శక్తులు, నేరస్థుల పట్ల 
కఠిన వైఖరి అవలంభిస్తూ శాంతి భద్రతల సమస్య 
తలెత్తకుండా చూస్తామని అన్నారు. గ్రీవెన్స్ డే ద్వారా 
ప్రజలు నేరుగా తమ సమస్యలను అధికారుల దృష్టికి 
తీసుకురావడం ద్వారా సాధ్యమైనంత త్వరగా వాటిని 
పరిష్కరించేలా చూస్తామని ఎస్పీ గారు తెలిపారు.

ప్రజానావ  బంజారాహిల్స్ :

మండలంలోని   చీమలకుంటపల్లి,గునుకుల 
కొండాపూర్,  గుండ్లపల్లి  గ్రామాలలోని చెరువులన్నిం -
టిని కలిపి  ఉమ్మడిసొసైటీ గా  1982 లో ఏర్పాటు 
చేశారని, తదనంతరం చెరువు హక్కుల విషయంలో 
చొక్కాల పల్లి, చీమలకుంటపల్లి గ్రామాలకు చెందిన 
ముదిరాజు కు లస్తులు మధ్య  వివాదం తలెత్తింది 
అని,  ఒప్పందాలను బేఖాతరు చేస్తూ చొక్కాలపల్లి 
ముదిరాజులు చెరువులో చేప పిల్లలను వదిలడాన్ని 
ఆక్షేపిస్తూ చీమాలకుంటపల్లి ముదిరాజులు ప్రతీగా 
రూ. 25 వేల చేప పిల్లలను చెరువులో వదిలారు. ఈ 

సందర్బంగా వారు మాట్లా డుతూ చెరువు హక్కుల-
పై తమకు అన్యాయం జరుగుతుందని, ఒప్పందం 
ప్రకారం తమకు న్యాయం జరిగేలా చూడాలని చీమ -
లకుంటపల్లి ముదిరాజ్ కులస్తులు అధికారులకు 
విజ్ఞప్తి  చేసారు. ఈ విషయంలో జిల్లా  మత్స్యశాఖ 
అధికారులు ,  స్థా నిక ఎమ్మెల్యే  కవ్వంపల్లి సత్యనా-
రాయణ కల్పించుకొని ఈ సమస్యను పరిష్కరించా -
లని  చీమలకుంటపల్లి ముదిరాజ్ సంఘ సభ్యులు  
పోలవేణి ఆగయ్య, మల్లేశం, ఆగయ్య, శ్రీనివాస్, 
సంతోష్, రమేష్, రవి, శ్యామ్, శ్రీనివాస్, మల్లేశం, 
శ్రీకాంత్,  పవన్ తదితరులు కోరారు.

కలెక్టర్ సందీప్ కుమార్ ఝా
సిరిసిల్ల రెండో బైపాస్ రహదారి పరిశీలన
రోడ్డు  ప్రమాదాల నివారణకు తగు చర్యలు 

ప్రజానావ రాజన్న సిరిసిల్ల :

-----------------------------------సిరిసిల్ల రెండో బైపాస్ రోడ్డులోని చంద్రంపేట 
జంక్షన్ వద్ద విద్యుత్ దీపాలకు కనెక్షన్ ఏర్పాటు 
చేయాలని అధికారులను కలెక్టర్ సందీప్ కుమార్ 
ఝా ఆదేశించారు.సిరిసిల్ల నుంచి కోనరావుపేట 
మార్గంలో చంద్రంపేట జంక్షన్ ను కలెక్టర్ సందీప్ 
కుమార్ ఝా, అదనపు కలెక్టర్ ఖీమ్యా నాయక్ తో 
కలిసి సోమవారం పరిశీలించారు. ఈ రహదారి 
వెంబడి విద్యుత్ దీపాలకు వెంటనే విద్యుత్ సరఫరా 
అయ్యేలా చర్యలు తీసుకోవాలని సెస్ అధికారుల-
కు సూచించారు. శాశ్వత ప్రాతిపదికన పనులు 
వెంటనే చేపట్టా లని ఆదేశించారు. రోడ్డు  ప్రమాదాల 
నివారణకు అన్ని చర్యలు తీసుకోవాలని అధికారుల -
కు సూచించారు. ఇక్కడ సిరిసిల్ల మున్సిపల్ డీ.ఈ. 
వాణి, ఏఈ స్వామి తదితరులు పాల్గొన్నారు .

విద్యుత్ దీపాలకు కనెక్షన్ 
ఏర్పాటు చేయాలి

	 నవంబర్ 1 నుంచి నవంబర్ 
26 వరకు స్వీప్ కార్యక్రమాల 
నిర్వహణ

	 విద్యా సంస్థల్లో  18 
సంవత్సరాల నిండిన ప్రతి 
ఒక్కరి పేరు నమోదు చేయాలి

	 ఓటర్ జాబితా సవరణ 2025 
స్వీప్ కార్యక్రమాల నిర్వహణ 
పై సంబంధిత అధికారులతో 
రివ్యూ నిర్వహించిన అదనపు 
కలెక్టర్

బాధితులకు సత్వర న్యాయం చేయడానికి  

గ్రీవెన్స్ డే కార్యక్రమం

చెరువు వివాదాన్ని పరిష్కరించాలి

వేములవాడ శ్రీరాజరాజేశ్వర స్వామి ఆలయంలో సోమవారం భక్తు లు పోటెత్తా రు.  స్వామివారిని 49,355 
మంది భక్తు లు దర్శించుకుని మొక్కులు చెల్లించుకున్నారు.
� -ప్రజానావ, వేములవాడ

దొంగతనం కేసులో  
నిందితుడికి రెండేళ్ల  జైలు 

పోలీసు అమరులు చేసిన త్యాగాలను ప్రతి ఒక్కరు స్మరించుకోవాలి

ప్రజానావ ప్రతినిధి, నార్సింగి:

 నార్సింగి మంజీరా రైతు ఉత్పత్తిదారుల కంపెనీ, 
ఎఫ్‌పీ‌సీ సొసైటీ చైర్మన్ బక్కన్నగారి నరసింహారెడ్డి 
ఆధ్వర్యంలో ఏర్పాటు చేసిన వరి ధాన్యం కొనుగోలు 
కేంద్రాన్ని స్థా నిక తహశీల్దా ర్ షేక్ కరీం సోమవారం 
ప్రారంభించారు. ఈ సందర్భంగా షేక్ కరీం, 
ఎంపీడీవో ఆనంద్ మాట్లా డుతూ రైతులకు ఎలాంటి 
ఇబ్బంది కలగకుండా చూడాలన్నారు. మంజీరా 
ఎఫ్‌పీ‌సీ ఆధ్వర్యంలో గత సీజన్‌లో వడ్ల కొనుగోలు 
బాగా నిర్వహించారని, రైతులకు ఎలాంటి ఇబ్బం-
దులూ కలగకుండా ఏర్పాట్లు   చేశారన్నారు. ఈ 
సీజన్‌లో కూడా రైతులకు అన్ని వసతులు ఏర్పాటు 
చేయాలని, కొనుగోలు కేంద్ర నిర్వా హకులకు 
ఏవైనా సమస్యలుంటే తమ దృష్టికి తేవాలని, సమ-
స్యలను పరిష్కరిస్తామన్నారు. వడ్ల  తరలింపులో 
లారీలు, సంచులు మొదలగు సమస్యలతో రైతులకు 
ఇబ్బంది కలగకుండా చూడాలని, దీనికి తమ పూర్తి 
సహకారం ఉంటుందన్నారు. రైతులు ఆరుగాలం 
కష్టపడి  పండించిన పంటను కాపాడే విధంగా, 
రైతులను సహకరించే విధంగా వసతులు కల్పించా -
లని చెప్పారు. కార్యక్రమంలో వ్యవసాయ అధికారు-
లు విజృంబన, డైరెక్టర్లు  నర్సింహులు, శ్రీనివాస్‌రెడ్డి, 
నర్సింహారెడ్డి, ఎల్లం, సీఈవో సూర్య, అకౌంటెంట్ 
రాశి, రైతులు నారాయణరెడ్డి, నారాయణ, స్వామి, 
స్వామిరెడ్డి తదితరులు పాల్గొ న్నారు.

ప్రజానావ ప్రతినిధి, దౌల్తా బాద్ :

 గత ప్రభుత్వం పాలనలో తీసుకొచ్చిన చీకటి 
జీవో 317 జీవో ఉపాధ్యాయుల సమస్యలను పరిష్క-
రించాలని 317 జీవో బాధిత ఉపాధ్యాయ సంఘం 
జిల్లా  కార్యదర్శి శివరాజ్ అన్నారు. ఈ సందర్భంగా 
ఆయన మాట్లా డుతూ గత ప్రభుత్వం ఉపాధ్యాయు-
లకు తీవ్ర నష్టం చేస్తూ 317 జీవోను తీసుకువచ్చిం -
దని దానివల్ల అనేక మంది ఉపాధ్యాయులు దూర 
ప్రాంతాలకు వెళ్లి ఉద్యోగం చేయాల్సి వస్తుందన్నా-
రు. కాంగ్రెస్ పార్టీ ఎన్నికల హామీలలో భాగంగా 
అధికారంలో రాగానే 48 గంటల్లో   317 జీవో 
సమస్యను పరిష్కరిస్తామని  తెలపడం  జరిగింది. 
నూతన జిల్లా లు ఏర్పాటు చేసిన తర్వాత ఉద్యోగస్తు-
లను 300 నుంచి 400 కిలోమీటర్ల సుదూర దూర 
ప్రాంతాలకు బదిలీ చేయడం జరిగింది.ఇట్టి శాశ్వత 
బదిలీల కారణంగా ఉద్యోగస్తులు తమ సొంత జిల్లా -
లను వదిలి ఉద్యోగం చేయాల్సి వస్తుంది. ఈ సమ-
స్యను ప్రస్తుత కాంగ్రెస్ ప్రభుత్వం ఈ జీవో శాశ్వత 
పరిష్కారం కొరకు గత పది నెలల క్రితం మంత్రుల 
సమక్షంలో సబ్ కమిటీని  ఏర్పాటు చేసి  ఉద్యోగ 
జేఏసీల ద్వారా ఉద్యోగస్తులు ద్వారా వినుతలను 
స్వీకరించి ని వేదికను తయారుచేసి ప్రభుత్వానికి 
సమర్పించడం జరిగిందన్నారు. ఇట్టి సబ్ కమిటీ 
నివేదికను ఉద్యోగస్తులకు దీని  ప్రతిని  అందించి 
అందరికీ న్యాయం అయ్యే విధంగా 317 జీవోను 
శాశ్వత పరిష్కారం చేస్తానని చెప్పారు. సబ్ కమిటీ 
సమర్పించిన నివేదికను బహిర్గతం చేయకుండా 
న్యాయపరమైన చిక్కులు ఉన్నాయని కారణంతో 
కాలయాపన చేస్తుందన్నారు. కావున వెం టనే 
సబ్ కమిటీ నివేదికను బహిర్గతం చేసి 317 జీవో 
బాధితులు అందరికీ శాశ్వత పరిష్కారం చూపాలని 
డిమాండ్ చేశారు.

ప్రధాన రహదారిపై డీసీఎం బీభత్సం

ధాన్యం కొనుగోలు 
కేంద్రం ప్రారంభం 

ప్రజానావ ప్రతినిధి, మెదక్ :

 రాష్ట్రంలో పేదవాడికి విద్యా వైద్యం అందించడమే 
ప్రభుత్వ లక్ష్యం అని మంత్రి దామోదర్ రాజ-
నర్సింహా అన్నారు. సోమవారం సంగారెడ్డి, 
మెదక్ జిల్లా లో విస్తృత పర్యటించారు. ఈ 
సందర్భంగా ఎత్తిపోతల పథకానికి శంకుస్థా -
పన, మెదక్ జిల్లా  రేగోడ్ మండలం టిలిగంపల్లి 
గ్రామంలో బోరంచ ఎత్తిపోతల పథకం, ఫీల్డ్ 
గ్రావిటీ మెయిన్స్ భారీ సభలో పాల్గొ న్నారు. 
ఈ సందర్భంగా మంత్రి దామోదర్ మా-
ట్లా డుతూ మళ్లీ కాం గ్రెస్ ప్రభుత్వం  వచ్చిన 
తర్వాత బొరంచ ఎత్తిపోతల లి ఫ్ట్  ఇరిగేషన్ 
కు పూర్వవైభవం వచ్చిందన్నారు. ఈ పథకం 
ద్వారా 4000 ఎకరాలకు వ్యవసాయదారు-
లకు మెట్ట ప్రాంతాలకు నీరు అందించాలని 
ఉద్దేశ్యంతో ఆనాడు 21 కోట్లలతో బొరంచ 
ఎత్తిపోతల పథకాన్ని మంజూరు చేసి శంకు-
స్థా పన చేశామన్నారు. మంజీరా నది అంటే 
ఇంటర్ స్టేట్ నది మన వాటా మనకు ఉంటది 
ఇతర రాష్ట్రా ల వాటా వాళ్లకు ఉంటుందన్నారు. 
మంజీరా మహారాష్ట్ర, కర్ణా టక సంబంధించిం -
దని ఆ వాటాను మన ప్రాంతానికి మంజూరు 
చేయించి సంపూర్ణంగా వాడుకోవాలని ఆయ -
కట్టు పెం చి లింగంపల్లి, మార్పల్లి, చౌదర్ పల్లి, 
రేగోడు, కొత్వాల్ పల్లి, వరకు నీళ్లు అందించా -
లన్నారు. రూ.7 కోట్లలతో పైప్‌లైన్ ద్వా రా 
నీళ్లు అందించాలనే ఉద్దేశ్యంతో శంకుస్థా పన 
చేయడం జరిగిందన్నారు. రూ.6 కోట్ల రూపా-

యలతో మర్పల్లి బ్రిడ్జ్ మంజూరవుతుందని, 
విద్యా  వైద్యం ప్రతి పేదవాడి అందించాలనే 
కాంగ్రెస్ ప్రభుత్వ ఉద్దేశం  అని  వివరించా-
రు. రూ.11 కోట్లతో వట్టిపల్లి  మార్కెట్‌ను 
తీర్చిదిద్ధా మని తెలిపారు. రూ.12 కోట్లతో 30 
పడకల ట్రామా సెంటర్‌ను ఏర్పాటు చేయబో -
తున్నామన్నారు. వట్‌పల్లి అనేది 6 గ్రామాల-
కు గుండెకాయ అక్కడ హాస్పిటల్ అవసరం 
ఎంతైనా ఉందన్నారు. రహదారులు విస్తరణ 
జరగడంతో ప్రమాదాలు జరుగుతున్నాయనీ, 
20 ని మిషాల్లో   గాయపడ్డ  వ్యక్తిని  ఆస్పత్రికి 
చేరాలనేది కాంగ్రెస్ ప్రభుత్వ ఉద్దేశమన్నారు. 
జహీరాబాద్, సంగారెడ్డి మధ్యలో కంకలో, 
నిజాంపేట్‌లో, జోగిపేట్ ట్రామ‌లో సెంటర్‌ను 
ఏర్పాటు చేశామన్నారు. 

రేగోడు మండలంలో 75శాతం రుణమాఫీ...
రేగోడు మండలనికి పార్టీలకతీతంగా 75శాతం 

రుణమాఫీ అయిందనీ, మరికొంత కావాల్సి 
ఉందన్నారు. అర్హత ఉన్న ప్రతి  పేదవాడికి 
ఇందిరమ్మ పేరు మీద ఇల్లు   ఇవ్వాలన్నారు. 
ఇందిరమ్మ ఇళ్లలో రాజకీయం  చేయొద్దని 
సూచించారు. పేదవాడికి ఇల్లు  ఇవ్వడం అనే-
టువంటిది కాంగ్రెస్ ప్రభుత్వ బాధ్యత అన్నారు. 
పార్టీలతీతంగా ఇందిరమ్మ ఇల్లు  మంజూరు 
చేస్తామన్నారు. కులగణన ద్వారా ఆ కులానికి 
చెందిన సంఖ్య ఎంత ఉంది అనేది తెలుస్తుం-
దని, దాని ద్వారా సామాజికంగా, ఆర్థికంగా 
వారి స్థితిగతులు తెలుస్తాయన్నారు. ఈ డేటా 

ఆధారంగానే విద్య, ఉద్యోగ, సంక్షేమం, అభి-
వృద్ధి ఇందిరమ్మ ఇళ్లు తదితర కార్యక్రమాలు 
జనాభా దమాషా  ప్రకారం  అందించవచ్చు 
అని  కులగణను ముఖ్యమంత్రి ప్రకటన చే-
శారన్నారు. దళితులలో కూడా అసమానత 
ఉండకూడని సుప్రీంకోర్టు  తీర్పించిందనీ, సు -
ప్రీంకోర్టు  తీర్పు అనుగుణంగా ముఖ్యమంత్రి 
స్టేట్మెంట్ ఇచ్చారన్నారు. జాబ్ క్యాలెండర్‌ను 
ఏర్పాటు చేసి పది వేల ఉపాధ్యాయ పోస్టుల -
ను డీఎస్సీ ద్వారా నింపారని తెలిపారు. జాబ్ 

క్యాలెండర్ కు, సంక్షేమానికి అభివృద్ధికి ప్ర -
భుత్వం కట్టు బడి ఉందన్నారు. ప్రతి కాంగ్రెస్ 
కార్యకర్త  వర్గా లు భేదాలు లేకుండా కలిసిక-
ట్టు గా పదవిలో ఉండాలని ఆకాంక్ష నాకుంది 
అని అన్నారు. బీఆర్ఎస్ పార్టీ తొమ్మిదిన్నర 
సంవత్సరాలు ఏక పక్షంగా నియతృత్వంగా 
పరిపాలించింది కానీ కాం గ్రెస్ ప్రభుత్వం 
ప్రతిపక్షానీకి కూడా స్వేచ్ఛ ఇచ్చాం అన్నారు. 
రాబోయే నాలుగు మాసాల్లో  బోరాంచ లిఫ్ట్ 
ఇరిగేషన్ అనేది కంప్లీట్ చేస్తామన్నారు. 

బీఆర్ఎస్ పదేండ్లు  పాలించి.. చుక్క నీరు 
ఇవ్వలేదు.. 

గత బీఆర్ఎస్ ప్రభుత్వం పదేండ్లు  పాలించి ఈ 
ప్రాంతానికి చుక్క నీరు ఇవ్వలేదని జహీరా -
బాద్ ఎంపీ సురేష్ షెట్కార్ అన్నారు. బై ఎల -
క్షన్ సమయంలో హరీశ్‌రావు వచ్చి మాటలు 
చెప్పి ఓట్లు  దండుకున్నారన్నారు. ప్రజల ఆశీ-
స్సులతో కాంగ్రెస్ ప్రభుత్వం అధికారంలోకి 
వచ్చిందన్నారు. రేగోడు మండలం కాంగ్రెస్ 
పార్టీ కంచుకోట అని ఓడినప్పుడు కూడా ఈ 
మండలం మంచి మెజార్టీ  ఇచ్చిందన్నారు. 

బొరంచ ఎత్తిపోతలకు వైఎస్సార్ శంకుస్థా పన.. 
బొరంచ ఎత్తి పోతల పథకం హరీశ్‌రావు ప్రారం -

భించారని బీఆర్ఎస్ శ్రేణులు అంటున్నారని, 
అది వాస్తవం కాదని దివంగత రాజశేఖర్‌రెడ్డి 
శంకుస్థా పన చేశారని నారాయణఖేడ్ ఎమ్మె -
ల్యే సంజీవరెడ్డి అన్నారు. సమయం లేక దాని 
ప్రారంభించుకోలేకపోయామని దురదృష్టక -
రం అన్నారు. బీఆర్ఎస్ పది సంవత్సరాలు 

ఎకరాలు అధికారంలో ఉన్న ఒక ఎకరానికి 
సాగు నీరు అందించలేదన్నారు. కాం గ్రెస్ 
హయాంలో ఏర్పాటు చేసిన లిఫ్ట్ ఇరిగేషన్ 
పథకానికి ఒక్క రూపాయి కూడా ఖర్చు 
చేయలేదు ఒక ఎకరాకు సాగునీరు అందిం -
చలేదన్నారు. ఏడున్నర కోట్లతో కొత్త టెక్నా -
లజీ‌తో గ్రావిటీ మెయిన్స్‌తో రేగోడు సస్యశ్యా -
మలం  కాబోతుందన్నారు. గత బీఅర్ఎస్ 
ప్రభుత్వం బసవేశ్వర, సంగమేశ్వర కాలేశ్వ -
రం నుంచి నీళ్లు తీసుకొస్తామని చెప్పి ఒక 
ఎకరానికి కూడా నీళ్ల అందించలేదన్నారు. 
నారాయణఖేడ్ నియోజకవర్గం బై ఎలక్షన్‌లో 
వచ్చినప్పుడు హరీశ్‌రావు వచ్చి అమలు కానీ 
హామీలు ఇచ్చారని ఆరోపించారు. నారాయ -
ణఖేడ్‌కు బంగారు పూత పూస్తామని చెప్పి 
సిద్దిపేటను అభివృద్ధి చేశారన్నారు. నారాయ -
ణఖేడ్ ఒక కన్ను, సిద్దిపేట ఒక కన్ను చెప్పి 
హరీశ్‌రావు నారాయణఖేడ్ నియోజకవర్గా -
న్ని నిండా ముంచారన్నారు. 19 టీఎంసీల 
సింగూరు నీళ్లను మిడ్ మానేరుకు తరలించి 
సింగూర్‌ను కాలి  చేశారన్నారు. సింగూరు 
జలాలు తమకు కావాలని  సంగారెడ్డిలో 
ధర్నా నిరాహార దీక్ష చేశామని గుర్తుచేశారు. 
నారాయణఖేడ్  నియోజకవర్గాని కి బడ్జెట్‌లో 
ఒక్క రూపాయికుడ  కేటాయించలేదన్నారు. 
కుడి  కన్నును ఆందోల్ మీద పెట్టీ  ఎడమ 
కన్ను నారాయణఖేడ్ నియోజకవర్గం మీద 
పెట్టి అభివృద్ధి చేయాలని మంత్రి దామోదర్ 
రాజనర్సింహ కోరారు.

పేదవాడికి వైద్యం అందించడమే 

కాంగ్రె స్ ప్ర భుత్వ లక్ష ్యం 

	   పార్టీలకతీతంగా ఇందిరమ్మ ఇల్లు  మంజూరు 
   లిఫ్ట్  ఇరిగేషన్‌కు కాంగ్రెస్ ప్రభుత్వం పూర్వ 

వైభవం తెచ్చింది 
  4 వేల ఎకరాలకు మెట్ట  ప్రాంతాలకు 

సాగునీరందించాలి
   మంత్రి దామోదర్ రాజనర్సింహా 

ప్రజానావ ప్రతినిధి, తూప్రాన్ :

 చిత్తు  బొత్తు  ఆటలు ఆడితే కఠిన చర్యలు 
తప్పవని తూప్రాన్ సీఐ రంగాకృష్ణ  హెచ్చరిం -
చారు. సోమవారం తూప్రాన్ మండలం ధాత -
ర్‌పల్లి, మాసాయిపేట మండలం చెట్ల  తిమ్మ -
యిపల్లి గ్రామ శివారులో చిత్తు  బొత్తు  ఆటలు 
ఆడుతున్న స్థా వరంపై సీఐ రంగాకృష్ణ  ఆధ్వ -
ర్యంలో పోలీసులు దాడులు నిర్వహించారు. 
వెల్దు ర్తి, మనోహరాబాద్ ఎస్‌ఐ‌లు పోలీసు సి-
బ్బందితో కలిసి సీఐ రంగాకృష్ణ కు వచ్చిన 
సమాచారం మేరకు చిత్తు  బొత్తు  ఆడుతున్న 
స్థా వరాలపై దాడులు నిర్వహించి 12 
మందిని అరెస్ట్ చేశారు. ఈ దాడుల్లో  6 సె -

ల్‌ఫోన్లు , 6 బైకులు, రూ.24,900 నగదును 
స్వాధీనం చేసుకున్నారు. ఈ చిత్తు -బొత్తు  
పైసల ఆట తూప్రాన్ మండల పరిధిలో గత 
కొంత కాలంగా గుట్టు  చప్పుడు కాకుండా కొ -
నసాగుందని గుర్తించామని సీఐ తెలిపారు. 
చట్ట  వ్యతిరేక కార్యకలాపాలకు పాల్పడే 
వారిపై కఠిన చర్యలు తీసుకుంటామన్నారు. 
జూదం, చిత్తు బొత్తు  ఇతర ఆటలాడితే పోలీ -
సులకు సమాచారం ఇవ్వాలన్నారు. చిత్తు బొ-
త్తు  ఆటను తూప్రాన్‌కు చెందిన గణేష్, 
సద్దాం తో కలిసి కొందరు వ్యక్తు లు నిర్వహిస్తు -
న్నట్లు  సమాచారం తెలిసిందన్నారు. త్వరలో -
నే వీరందరిపై రౌడీషీట్ ఓపెన్ చేస్తా మని 
సీఐ రంగాకృష్ణ  తెలిపారు.

చిత్తు  బొత్తు  ఆటలు ఆడితే 
కఠిన చర్యలు తప్పవు 
- తూప్రాన్ సీఐ రంగాకృష్ణ

ప్రజానావ ప్రతినిధి, చేగుంట :

 అజాగ్రత్తగా అతివేగంగా డీసీఎం  వాహనాన్ని 
నడుపుతూ ప్రధాన రహదారిపై బీభత్సం సృష్టిం-
చిన సంఘటన చేగుంట మండల కేంద్రంలో 
సోమవారం మధ్యాహ్నం చోటుచేసుకుంది. స్థా -
నికుల కథనం ప్రకారం నిజాంబాద్ నుండి హై-
దరాబాద్ వైపు వెళ్తున్న డీసీఎం వాహనం స్థా నిక 
స్టేట్ బ్యాంక్ వద్ద ఎదురుగా వస్తున్న కారును ఢీ 

కొట్టింది. అదే వేగంతో రోడ్డుపై నిలబడి ఉన్న 
ముగ్గు రు వ్యక్తులకు ఢీకొట్టింది. దీంతో వారికి 
తీవ్రగాయాలయ్యాయి. వేగాన్ని నియంత్రించని  
డీసీఎం డ్రైవర్ బైకును ఢీ కొడుతూ పక్కనే ఉన్న 
చెట్టు కు ఢీ కొట్టి ఆగిపోయింది. ప్రధాన రహదా -
రిపై డీసీఎం వాహనం బీభత్సం సృష్టించడంతో 
మండల కేంద్రానికి చెందిన డ్రైవర్ రబ్బాని, గ్రా-
మపంచాయతీ పారిశుధ్య కార్మికుడు గణేష్‌కు 

తీవ్ర గాయాలయ్యాయి. తీవ్రంగా గాయపడిన 
వారిని ఆస్పత్రికి తరలించారు. తీవ్రంగా గాయ-
పడ్డ రబ్బాని పరిస్థితి విషమంగా ఉంది. డీసీఎం 
డ్రైవర్ నిర్లక్ష్యంగా వాహనాన్ని తోవడంతో పాటు 
అతివేగం ప్రమాదానికి కారణమని తెలుస్తుంది. 
విషయం  తెలుసుకున్న చేగుంట పోలీసులు 
సంఘటనా స్థలానికి చేరుకొని దర్యాప్తు  చేస్తు-
న్నారు.

గత ప్రభుత్వం తెచ్చిన చీకటి 
జీవోను రద్దు  చేయాలి

పాండురంగ భజన 
మండలి అధ్యక్షుడు మృతి 

ప్రజానావ ప్రతినిధి, చిన్న శంకరంపేట :

 చిన్న శంకరంపేట మండలం  సూరారం 
గ్రామంలో పాండురంగ భజన మండలి అధ్యక్షుడు 
బొల్లు  యాదగిరి ఆదివారం అనారోగ్యానికి గురై 
మృతి చెందాడు. వారి అకాల మరణాన్ని గ్రామంలో 
పలు పలువురు  దిగ్భ్రాంతికి గురయ్యారు. గ్రామాని -
కి చెందిన ప్రభాకర్ శర్మ యాదగరికి అంత్యక్రియల 
నిమిత్తం రూ.10 వేలు అందజేశారు. భక్త మార్కం -
డేయ పద్మశాలి సంఘం తరఫున రూ.10వేలు ఆర్థి-
కసాయం అందించారు. భజన మండలి సభ్యులు 
బొమ్మెర్ల లక్ష్మణ్ రూ.5వేలు ఆర్థికసాయం అందజే -
శారు. వారి కుటుంబ సభ్యులకు మనోవధైర్యాన్ని ఆ 
భగవంతుడు ప్రసాదించాలని పలువురు కోరుకు-
న్నారు. అలాగే గ్రామ మాజీ సర్పంచులు అయ్యోరి 
లక్ష్మణ్, మచ్చ సిద్ధి రాములు, చిలుక నాగరాజు, 
మాజీ ఉపసర్పంచ్ సిద్ది రెడ్డి గోవర్ధన్ రెడ్డి, సాదుల 
ప్రభాకర్, సాదుల సిద్ధిరాములు, నందాల శ్రీనివా-
స్, శంభుని రాజకుమార్‌గౌడ్‌ వారి కుటుంబానికి 
చేదోడుగా ఉండి మనోధైర్యం కలిపించారు.



05 ఆదివారం   హైదరాబాద్​
06.10.202405 జనరల్​ న్యూస్​మంగళవారం   హైదరాబాద్​
29.10.2024

ప్రజానావ ప్రతినిధి, వికారాబాద్‌

 వికారాబాద్‌ కూరగాయల మార్కెట్‌ను అన్ని 
విధాలుగా అభివృద్ధి చేస్తామని  స్పీకర్‌ గడ్డం 
ప్రసాద్‌కుమార్‌ అన్నారు. సోమవారం వికారా -
బాద్‌లోని కూరగాయల మార్కెట్‌లో రూ.1.14 
కోట్లతో నూతనంగా నిర్మించే 24 దుకాణాల 
సముదాయానికి భూమి పూజ చేశారు. ఈ సం-
దర్భంగా స్పీకర్‌ మాట్లా డుతూ.. వికారాబాద్‌ 
మార్కెట్‌ కమిటీ ద్వారా వచ్చిన ఆదాయాన్ని 
ఇక్కడే ఖర్చు చేసుకోవచ్చని రాష్ట్ర వ్యవసాయ, 
మార్కెటింగ్‌ శాఖల మంత్రి అనుమతులు ఇచ్చా -
రన్నారు. మార్కెట్‌కు అవసరమైన అభివృద్ధి 

పనులు చేసుకోవచ్చన్నారు. మార్కెట్‌లో ఇతర 
వసతులకు కూడా ప్రత్యేక నిధులు మంజూరు 
చేయిస్తామని తెలిపారు. అనంతరం వ్యవసాయ 
మార్కెట్‌ యార్డులో పనిచేస్తున్న కార్మికులకు 
యూనిఫాం దుస్తులను స్పీకర్‌ పంపిణీ చేశారు. 
కార్యక్రమాల్లో   రాష్ట్ర మత్స్యకార కార్పొరేషన్‌ 
చైర్మన్‌ సాయికుమార్‌, జిల్లా అడిషనల్‌ కలెక్టర్‌ 
సుధీర్‌, మున్సిపల్‌ చైర్‌పర్సన్‌ మంజుల, పట్టణ 
అధ్యక్షుడు సుధాకర్‌రెడ్డి, స్థా నిక ప్రజాప్రతినిధు-
లు, నాయకులు, మార్కెటింగ్‌, మత్స్య శాఖల 
అధికారులు, మత్స్య సంఘాల సభ్యులు, కూ-
రగాయల వ్యాపారులు, రైతులు పాల్గొ న్నారు.

నందివాగు, సర్పన్‌పల్లి ప్రాజెక్టు ల్లో  చేపపిల్లల 
విడుదల...

రాష్ట్ర ప్రభుత్వం సబ్సిడీపై చేప పిల్లలను చెరువులు, 
ప్రాజెక్టులలో  విడుదల చేస్తున్నదని  స్పీకర్‌ 
గడ్డం ప్రసాద్‌కుమార్‌ తెలిపారు. సోమవారం 
వికారాబాద్‌ నియోజకవర్గంలోని మోమిన్‌పేట 
నందివాగు ప్రాజెక్ట్‌, వికారాబాద్‌ మండలం 
గొట్టిముక్కల సమీపంలోని  సర్పన్‌పల్లి ప్రాజె -
క్ట్‌లలో ప్రభుత్వం సబ్సిడీపై సరఫరా చేస్తున్న 
చేప పిల్లలను స్పీకర్‌ విడుదల చేశారు. ఈ సం-
దర్భంగా మాట్లా డుతూ.. మార్కెట్‌లో డిమాండ్‌ 
ఉన్న చేపల రకాలను పెంచితే అధిక లాభాలు 

వస్తాయని తెలిపారు. అవసరమైన చోట మత్స్య-
కార భవనాల నిర్మాణానికి నిధులు మంజూరు 
చేయిస్తామన్నారు. కోట్‌పల్లి చెరువు అభివృద్ధి, 
సుందరీకరణ కోసం అడగగానే సీఎం రూ.110 
కోట్లు మంజూరు చేశారన్నారు. ని యోజకవ -
ర్గంలోని మిగిలిన చెరువుల అభివృద్ధికి కూడా 
నిధులు మంజూరు చేయిస్తామని  తెలిపారు. 
చెరువులు, ప్రాజెక్టులను  అభివృద్ధి చేయడం 
ద్వారా రైతుల పొలాలకు మంచిగా సాగునీరు 
అందుతుందని, చేపల పెంపకంతో మత్స్యకారు-
లకు మంచి లాభాలు వస్తాయన్నారు. టూరిజం 
అభివృద్ధి చెందుతుందన్నారు.

ప్రజానావ ప్రతినిధి, చేగుంట :
 తెలంగాణ ప్రాంత ఉపాధ్యాయ సంఘం ఆధ్వర్యం-

లో ఉద్యమ కార్యాచరణలో భాగంగా సోమవారం 
రాష్ట్రవ్యాప్తంగా అన్ని తహశీల్దా ర్ కేంద్రాల వద్ద 
ఉద్యోగ ఉపాధ్యాయులకు రావాల్సిన నా లుగు 
డీఏలు, ఈ కుబేర్‌లో ఉన్న పెండింగ్ బిల్లు లను 
వెంటనే చెల్లించాలని  రాష్ట్ర ప్రధాన కార్యదర్శి 
నవాత్ సురేష్ ప్రభుత్వాన్ని డిమాండ్  చేశారు. 
కార్యాచరణలో భాగంగా చేగుంట తహశీల్దా ర్‌కు 
వినతిపత్రం అందజేశారు. పీఆర్సీ కమిటీ రిపోర్ట్ 
తెప్పించుకుని అమలు చేయాలని, కాంగ్రెస్ మేని -
ఫెస్టోలో పెట్టి న సీపీఎస్‌ను రద్దు  చేయాలని, 317 
జీవో వల్ల నష్టపోయిన ఉపాధ్యాయులకు, స్థా నికత 

ఆధారంగా వారి సొంత జిల్లా లకు కేటాయించా-
లన్నారు. జీపీఎఫ్, సరెండర్, మెడికల్, పదవీ 
విరమణ పొందిన ఉద్యోగుల పెన్షన్ బిల్లులు, ఈ 
కుబేర్‌లో ఉన్న అన్ని పెండింగ్ బిల్లు లను వెంటనే 
చెల్లించాలన్నారు. సర్వ శిక్ష అభియాన్ ఉద్యోగు-
లందరికీ మినిమం పే అమలు చేయాలన్నారు. 
కార్యక్రమంలో  తపస్ మండల అధ్యక్ష ప్రధాన 
కార్యదర్శులు వెంకటేష్, కృష్ణమూర్తి, తపస్ 
జిల్లా బాధ్యులు కృష్ణమూర్తి, ప్రభాకర్, సుమతి, 
యాదగిరి, సిద్ధిరాములు, రాజేశ్వర్, రఘుపతి, 
మండల బాధ్యులు, సరస్వతి, వసంత, శారద, 
ఉమామహేశ్వరి, ఉమాదేవి, విజయలత, రమ, 
రమాదేవి, వసంత, రజనీదాస్ పాల్గొ న్నారు.

పెండింగ్‌ డీఏలు, బిల్లు లు చెల్లిం చాలి

ప్రజానావ ప్రతినిధి, దౌల్తా బాద్ :
 అంకిత భావంతో పనిచేస్తూ సమాజానికి ఆద-

ర్శంగా నిలిచే వారే ఉపాధ్యాయులు అని దౌల్తాబాద్ 
విద్యాశాఖ అధికారి  గజ్జల కనకరాజు అన్నారు. 
సోమవారం  గాజులపల్లి  ప్రాథమిక పాఠశాల 
నుంచి బదిలీపై వెళ్లిన ఉపాధ్యాయులకు వీడ్కోలు 
సమావేశం నిర్వహించారు. ఈ సమావేశానికి విద్యా -
శాఖ అధికారి ముఖ్యతిథిగా హాజరై మాట్లా డుతూ గా -
జులపల్లి ప్రాథమిక పాఠశాల నుంచి బదిలీపై వెళ్లిన 
ఉపాధ్యాయులు రాజసింహ, అనిల్‌కుమార్‌రెడ్డి 
ఇద్దరు ఉపాధ్యాయులు సుమారు 13 సంవత్సరాలు 
గాజులపల్లి ప్రాథమిక పాఠశాలలో సేవలందించి 
ఇటీవల ప్రభుత్వం చేపట్టిన బదిలీల్లో  ఇతర మండ -
లాలకు వెళ్లడం జరిగింది. ఇద్దరు ఉపాధ్యాయులు 

కూడా అంకితభావంతో పనిచేసి మంచి పేరు ప్రఖ్యా -
తులు సంపాదించారని కొనియాడారు. గ్రామంలో 
అందించిన సేవలకు గాను తల్లిదండ్రులు ఉపాధ్యా-
యులు గ్రామ పెద్దలు అందరూ ఉపాధ్యాయులు 
ఘనమైన వీడ్కోలు సమావేశం ఏర్పాటు చేశారు. ఈ 
సందర్భంగా మీరు నేర్పినటువంటి క్రమశిక్షణతోటే 
విద్యార్థులు సక్రమమైన జీవితాన్ని అనుభవిస్తున్నా-
రని తల్లిదండ్రులు తమ ఉపన్యాసాల ద్వారా ప్రసం-
గించారు. విద్యార్థులు తమ యొక్క అనుభవాలను 
వివరిస్తూ కన్నీటి పర్యంతమయ్యారు. కార్యక్రమంలో 
ప్రధానోపాధ్యాయులు త్యాగరాజు, మాజీ సర్పంచ్ శ్రీ -
నివాస్, ఉపాధ్యాయులు నవీన్ కుమార్‌రెడ్డి, నర్సిం-
హులు, సీఆర్పి రాజు, విద్యార్థుల తల్లిదండ్రులు తది-
తరులు పాల్గొ న్నారు.

సమాజంలో ఉపాధ్యాయ పాత్ర మరువలేనిది

రూ.1.14 కోట్ల తో 
మార్కెట్‌ యార్డు లో అదనపు గదులు 

 ప్రారంభించిన స్పీకర్‌ 
గడ్డం ప్రసాద్‌కుమార్‌

ప్రజానావప్రతినిధి, నార్సింగి :
 కలెక్టర్ రాహుల్ రాజ్ ఆదేశానుసారం ప్రతి 

సోమవారం  మండల కేంద్రం లోని   తహశీల్దా ర్‌ 
కార్యాలయంలో నిర్వహిస్తున్న ప్రజావాణి కార్యక్ర -
మంలో 3 ఫిర్యాదులు అందాయని స్థా నిక తహశీ-
ల్దా ర్ తెలిపారు. సోమవారం మండల తహసీల్దా ర్ 
కార్యాలయంలో తహసీల్దా ర్ షేక్ కరీం ఆధ్వర్యంలో 
నిర్వహించిన కార్యక్రమంలో మండల ఎంపీడీవో 
ఆనంద్‌తో పాటు పలు శాఖల అధికారులు పాల్గొ -
న్నారు. ఈ సందర్భంగా షేక్ కరీం మాట్లా డుతూ కా -
ర్యాలయంలో నిర్వహిస్తున్న ప్రజావాణి కార్యక్రమా -
నికి ప్రజల నుంచి మంచి స్పందన లభిస్తోందన్నారు. 
నార్సింగి గ్రామం నుంచి రెవెన్యూకు సంబంధించిన 
సమస్యలపై రెండు దరఖాస్తులు, ఇల్లు  మంజూరు 
చేయాలని  ఒక దరఖాస్తు  వచ్చినట్లు  షేక్ కరీం 
తెలిపారు. దరఖాస్తులను పరిశీలించి సమస్యలను 
పరిష్కరిస్తామని, ఇల్లు  మంజూరు కోసం వచ్చిన 
దరఖాస్తును ఎంపీడీవో కార్యాలయానికి బదిలీ చే-
శామన్నారు.

ప్రజావాణికి 
అనూహ్య స్పందన

ప్రజానావ నార్సింగి : 

ఉద్యోగ ఉపాధ్యాయులకు  రావల్సిన 
డీఏలను  వెంటనే విడుదల చేసి, పీఆర్సీని 
అమలు చేయాలని నార్సింగి మండల తపస్ 
అద్యక్షులు తీగుల్ల స్వామి ప్రభుత్వాన్ని 
కోరారు. ఈ సందర్భంగా నార్సింగి మండల 
తహశీల్దా ర్ షేక్ కరీంకు వినతిపత్రం అందజే-
శారు. ఈ సందర్భంగా స్వామి మాట్లా డుతూ 
317 జీవో వల్ల నష్టపోయిన ఉపాధ్యాయుల -
కు న్యాయం చేయలని ప్రభుత్వాన్ని కోరారు. 
కమిటీల పేరుతో కాలయాపన చేయడం సరి-
కాదన్నారు. క్యాబినెట్ సవమవేశంలో తీసు -
కున్న నిర్ణయాలు, ఉద్యోగ, ఉపాధ్యాయులను 
తీవ్ర అసంతృప్తికి గురిచేసినట్లు  ఆందోళన 
వ్యక్తం  చేశారు. ఈ కార్యక్రమంలో  తపస్ 
సభ్యులు రమేష్, సంతోష్, కిషన్, వెంకటేశ్వ-
ర్లు  బాస్కర్, ప్రసాద్ తదితరులు పాల్గొ న్నారు.

డీఏలు, పీఆర్సీని 
అమలు చేయాలి

- తపస్ రాష్ట్ర  ప్రధాన కార్యదర్శి నవాత్ సురేష్ 

- మండలవిద్యాధికారి గజ్జెల కనకరాజు

ప్రజానావ ప్రతినిధి, వికారాబాద్:

 ప్రజావాణి దరఖాస్తులను సకాలంలో పరిష్కరిం-
చాలని జిల్లా అదనపు కలెక్టర్ లింగ్యానాయక్ 
తెలిపారు. సోమవారం కల్లెక్టరేట్‌లో నిర్వహిం-
చిన ప్రజావాణి కార్యక్రమంలో వివిధ ప్రాంతాల 
నుండి వచ్చి అందించిన ప్రజావినతులు, ఫిర్యా -
దులను జిల్లా అదనపు కలెక్టర్(రెవెన్యూ) లింగ్యా 
నాయక్ స్వీకరించారు. ప్రజావాణిలో మొత్తం 
(119 ) దరఖాస్తులు రాగా,  భూ సమస్యలు, రైతు 
రుణ మాఫీ,  ఇతర సమస్యల కు  సంబంధించి  
ధరఖాస్తులు వచ్చాయని, స్వీకరించిన వాటిలో 
కొన్నింటిని సత్వరమే పరిష్కరించారు. వివిధ 

శాఖలకు చెందిన అర్జీలను సంబంధిత శాఖ 
అధికారులకు  పంపించి  పరిష్కరించాలని 
అధికారులకు ఆదేశించారు.  ఈ సందర్భంగా 
ఆయన మాట్లా డుతూ జిల్లాలో వివిధ సమస్యల 
పరిష్కారం  కోసం  ప్రజావాణి కార్యక్రమంలో 
ప్రజలు చేసుకున్న  దరఖాస్తులను సా ధ్యమై-

నంత త్వరగా పరిశీలించి తమ పరిధిలో ఉంటే 
వెంటనే పరిష్కరించాలని, లేనిపక్షంలో వారికి 
తగిన సూచనలు ఇవ్వాల్సిందిగా అధికారులకు 
సూచించారు. కార్యక్రమంలో డీఆర్డీవో శ్రీనివాస్, 
ఆర్డీవో వాసుచంద్ర, జిల్లా అధికారులు తదితరు-
లు పాల్గొ న్నారు.

ప్రజావాణి దరఖాస్తు లను సకాలంలో పరిష్కరించాలి
జిల్లా   అదనపు కలెక్టర్  
లింగ్యానాయక్

ప్రజానావ ప్రతినిధి, వికారాబాద్:

 జిల్లాలో  అక్రమ రవాణా, అసాంఘిక కార్యక -
లాపాలపై జిల్లా టా స్క్‌ఫోర్స్‌ అధికారులు 
దాడులు ని ర్వహిస్తున్నారని  వికారాబాద్‌ 
ఎస్పీ నారాయణరెడ్డి సోమవారం ఒక ప్రకట -
నలో తెలిపారు. జిల్లా టా స్క్‌ఫోర్స్‌ బృందం 
అధికారులు వికారాబాద్‌లోని  మద్గుల్‌ 
చిట్టంపల్లి శివారులో ఆరుగురు పేకాటరా -
యుళ్లను అదుపులోకి తీసుకున్నారు. వారి 
నుంచి రూ.21,570, 4 మొబైల్‌ ఫోన్‌లను 
స్వాధీనం చేసుకొని వికారాబాద్‌ పోలీస్‌ స్టే -
షన్‌లో కేసు నమోదు చేసినట్లు తెలిపారు. 
వికారాబాద్‌ పీఎస్‌ పరిధిలోని సూర్యప్రకాశ్‌ 
కాలనీలో ఆటో ట్రాలీల్లో  అక్రమంగా పీడీఎస్‌ 
బియ్యాన్ని రవాణా చేస్తున్న ఇద్దరిని పట్టుకు  -
న్నట్లు పే ర్కొన్నారు. 7.8 క్వింటాళ్ల పీడీఎస్‌ 
బియ్యాన్ని స్వాధీనం చేసుకొని, 2 ఆటోలను 
సీజ్‌ చేసి వికారాబాద్‌ పోలీస్‌ స్టేషన్‌లో కేసు 
నమోదు చేసినట్లు చెప్పారు. యాలాల పోలీస్‌ 
స్టేషన్‌ పరిధిలోని మార్కండేయ కాలనీలో 

ఏడుగురు పేకాటరాయుళ్లను అదుపులోకి 
తీసుకొని.. వారి నుంచి   రూ.16,120, 
మొబైల్‌ ఫోన్‌లను   స్వాధీనం  చేసుకొని 
యాలాల పీఎస్‌లో కేసు నమోదు చేయడం 
జరిగిందని తెలిపారు. తాండూరుటౌన్‌ పో -
లీస్‌స్టేషన్‌ పరిధిలోని అంతారం గ్రామంలో 
ఆరుగురు పేకాటరాయుళ్లను పట్టు కొని వారి 
నుంచి రూ.10,090, 6 మొబైల్‌ ఫోన్‌లను 
స్వాధీనం చేసుకొని సీజ్‌ చేయడం జరిగిం -
దన్నారు. వారిపై తాండూరు పీఎస్‌లో కేసు 
నమోదు చేయడం జరిగిందన్నారు. జిల్లాలో 
ఎక్కడైనా  అసాంఘిక కార్యకలాపాలు 
జరిగినా.. ఇసుక, పీడీఎస్‌ బియ్యం అక్రమ 
రవాణా చేస్తే కఠిన చర్యలు తీసుకుంటామ -
ని ఎస్పీ హెచ్చరించారు. అక్రమ రవాణా, 
అసాంఘిక కార్యకలాపాల గురించి టా  -
స్క్‌ఫోర్స్‌ అధికారులను సంప్రదించడానికి 
జిల్లా టా స్క్‌ఫోర్స్‌ ఇన్‌చార్జ్‌ ఇన్‌స్పెక్టర్‌ ఆం -
జనేయులు సెల్‌ నం. 8712670022ను 
సంప్రదించాలన్నారు.

అసాంఘిక కార్యకలాపాలు, అక్రమ
 రవాణాపై టాస్క్‌ఫోర్స్‌ దాడులు

ప్రజానావప్రతినిధి, దౌల్తా బాద్ :

 ఈత కల్లు  దొంగతనం చేశారని నేరం మోపి 
జరిమానా  విధించడంతో తీవ్ర మనస్తాపం 
చెంది ఓ వ్యక్తి ఆత్మహత్య చేసుకున్న సంఘటన 
దౌల్తాబాద్ మండలం ముత్యంపేట గ్రామంలో 
సోమవారం రాత్రి చోటుచేసుకుంది. దౌల్తాబాద్ 
పోలీసుల కథనం ప్రకారం ఇలా ఉన్నాయి. దౌ -
ల్తాబాద్ మండలంలోని ముత్యంపేట గ్రామానికి 
చెందిన ముత్యాల ఆంజనేయులు ( 34) గత 
కొంతకాలంగా ముంబాయికి వలస వెళ్లి అక్కడే 
పని  చేసుకుంటూ ఉంటున్నాడు. 15 రోజుల 
క్రితం సొంత గ్రామం ముత్యంపేటకు వచ్చాడు. 
ఈ నెల 24న పంచమి పరుశరాములు, తోడంగి 
రామచంద్రంతో పాటు ముత్యాల ఆంజనేయులు 
గ్రామంలోని ఈతవనంలో ఈత కల్లు  దొంగతనం 
చేశారని నేపంతో గ్రామానికి చెందిన తోడంగి ఆం -
జనేయులు, తోడంగి స్వామి, తోడంగి కరుణాక -
ర్, తోడంగి చంద్రం, ఈరంగారి ఎల్లం, తోడంకి 
ముత్యం, తోడంగి స్వామి, తోడంగి పరశురాము -
లు కలిసి ఈ నెల 25 వ తేదీన గ్రామ పంచాయతీ 
వద్ద పంచాయతీ నిర్వహించి ముగ్గురిని చి తక-
బాదారు. రూ.2 వేల జరిమానా విధించారు. ఈ 
సంఘటనతో చెయ్యని నేరాన్ని మోపారని తీవ్ర 
మనస్తాపం చెందిన ఆంజనేయులు సోమవారం 
సాయంత్రం తన ఇంట్లో  ఉరి వేసుకొని ఆత్మహత్య 
చేసుకున్నాడు. గమనించిన కుటుంబ సభ్యులు పో -
లీసులకు సమాచారం అందించారు. సంఘటన 
స్థలానికి చేరుకున్న  పోలీసులు మృతదేహాన్ని 
పోస్టుమార్టం నిమిత్తం గజ్వేల్ ప్రభుత్వ ఏరియా 
ఆసుపత్రికి తరలించారు. ఆంజనేయులు మృతికి 
కారణమైన 8 మందిపై చట్టరీత్యా చర్యలు తీసు-
కోవాలని మృతుడి సోదరుడు ముత్యాల రమేష్ 
ఫిర్యాదు మేరకు కేసు నమోదు చేసుకుని దర్యాప్తు 
చేస్తున్నట్లు ఎస్సై శ్రీరామ్ ప్రేమ్ దీప్ తెలిపారు.

నింద మోపడంతో 
వ్యక్తి ఆత్మహత్య

ప్రజానావ ప్రతినిధి, వికారాబాద్‌ :

 కేజీబీవీలో బషీరాబాద్ పాఠశాల విద్యార్థిను -
లతో ముందస్తు దీపావళి సంబురాలు జరుపు -
కొన్నారు. మార్వాడి యువ మంచ్ ఆధ్వర్యంలో 
సోమవారం బషీరాబాద్ కస్తూర్బా గాంధీ బాలిక 
విద్యాలయలో  మంచ్ జాతీయ కార్యక్రమం 
ఆనంద్ సబ్‌కే లియే కార్యక్రమంలో భాగంగా 
ముందస్తు  దీపావళి  సంబరాలు ని ర్వహించా-
రు. ఈ సందర్భంగా మంచ్ జాతీయ కార్యవర్గ 
సభ్యులు మన్మోహన్ సర్డా  మాట్లా డుతూ బాలిక-

లకు లైబ్రరీ బుక్స్ ఇప్పిస్తామన్నారు. ఈ కార్యక్ర -
మంలో ఎంఈవో సుధాకర్, మంచ్ ప్రెసిడెంట్ 
అనిల్. సె క్రటరీ సచిన్, కోశాధికారి  అరుణ్, 
నిహర్ సోమనీ, పవన్‌సోని, దినేష్ పర్థని, రోహిత్ 
అగర్వాల్, సునీల్ సర్థ, గుడ్డు  బూబ్, రమాకాంత్ 
పండిట్, ఆశిష్ సర్దా , కిషన్ బూబ్, శ్రీకాంత్ సర్దా , 
ప్రిన్సిపాల్ సునంద, అధ్యాపకులు, పీఆర్టీయూ 
జిల్లా అధ్యక్షులు వెంకట్ రాంరెడ్డి, మండల అధ్య -
క్షులు నర్సింహారెడ్డి, రవీందర్, శ్రీధర్‌రెడ్డి తదిత-
రులు పాల్గొ న్నారు.

కేజీబీవీలో ముందస్తు  దీపావళి వేడుకలు

ప్రజానావప్రతినిధి, కీసర :
 నాగారం మున్సిపల్ కమిషనర్‌గా భాస్కర్‌రెడ్డి  

సోమవారం బాధ్యతలు చేపట్టా రు. ఈ సంద -
ర్భంగా మున్సిపల్ చైర్మన్ కౌకుట్ల  చంద్రారెడ్డి  
పుష్పగుచ్చం అందజేసి స్వాగతం పలికారు. 

కార్యక్రమంలో వైస్ చైర్మన్ బండారి మల్లేష్ 
యాదవ్, 18వ వార్డ్ కౌన్సిలర్ పంగ 
హరిబాబు, మున్సిపల్ మేనేజర్ చంద్రశేఖర్, 
డిప్యూటీ ఇంజినీర్ సుదర్శన, రఘు, 
సిబ్బంది పాల్గొ న్నారు.

బాధ్యతలు స్వీకరించిన నాగారం మున్సిపల్ కమిషనర్‌

ప్ర జావాణి దరఖాస్తు లకు 
ప్రా ధాన్యత ఇవ్వాలి  

ప్రజా నావ ప్రతినిధి, తూప్రాన్ :

 వారం రోజుల ట్రైనింగ్ పూర్తి చేసుకున్న ఆల్ 
ఇండియా సివిల్ సర్వీసెస్ అధికారులు విధి ని-
ర్వహణలో జాతీయ స్థా యిలో మంచి గుర్తింపు 
తెచ్చుకోవాలని తూప్రాన్ మున్సిపల్ చైర్ పర్సన్ 
మామిండ్ల జ్యోతి కృష్ణ అన్నారు. సోమవారం 

జిల్లా  కలెక్టర్ ఆఫీస్‌లో  ఆల్ ఇండియా సివిల్ 
సర్వీసెస్ అధికారుల పర్యటన ముగింపు కార్యక్ర -
మంలో భాగంగా వారిని ఘనంగా సన్మానించి 
మొమోంటోను అందజేశారు. కార్యక్రమంలో 
మున్సిపల్ కమిషనర్ కాజా మోయిజుద్దీన్ తదిత-
రులు పాల్గొ న్నారు.

జాతీయ స్థా యిలో గుర్తింపు తెచ్చుకోవాలి

శ్రీగణపతి సచ్చిదానంద 
ఫేర్వెర్ హోల్‌సేల్ ప్రారంభం

ప్రజా నావ ప్రతినిధి, జగదేవ్ పూర్ :
 జగదేవ్‌పూర్ మండలం కేంద్రంలో సోమవారం 

శ్రీగణపతి సచ్చిదానంద ఫేర్వెర్ హోల్ సేల్ అండ్ 
రిటైల్ ప్రారంభించారు. అనంతరం నిర్వాహకులు 
మాట్లా డుతూ ప్రజలకు ఎప్పటికీ అందుబాటులో 

బాణాసంచా హోల్ సెల్‌లో లభిస్తాయన్నారు. స్థా నిక 
ప్రజలు అన్ని శుభకార్యాలకు, సద్వినియోగం చేసు-
కోవాలని కోరారు. కార్యక్రమంలో నాగరాజు, చిన్న-
సత్యం, హరిప్రసన్నారెడ్డి, దయాకర్‌రెడ్డి తదితరులు 
పాల్గొ న్నారు.

ప్రజా నావ ప్రతినిధి, మెదక్: 
పశుగణన కార్యక్రమంపై సమగ్ర సమాచారాన్ని 

అందించి పశుసంవర్ధక శాఖ అధికారులకు సహ -
కరించాలని జిల్లా కలెక్టర్ రాహుల్ రాజ్ అన్నారు. 
21వ అఖిల భారత పశు గణన పోస్టర్‌ను మెదక్ జిల్లా 
కలెక్టరేట్ కార్యాలయంలో జిల్లా పశువైద్య, పశు సం-
వర్ధక శాఖ ఆధ్వర్యంలో సోమవారం కలెక్టర్ రాహు-
ల్‌రాజ్ ఆవిష్కరించారు. ఈ సందర్భంగా కలెక్టర్ 
మాట్లా డుతూ ఈ నెల 25వ తేదీ నుండి ఫిబ్రవరి 28వ 
తేదీ వరకు భారతదేశ వ్యాప్తంగా నిర్వహించే అఖిల 
భారత పశు గణన కార్యక్రమం ద్వారా ఇంటింటికి 

వచ్చే ఎన్యుమరేటర్స్‌కు సహకరించి పశు గణన 
సమగ్ర సమాచారాన్ని అందించాలన్నారు. రాబోయే 
కాలంలో రాష్ట్ర వ్యాప్తంగా పశు అభివృద్ధికై చేపడుతు-
న్న వివిధ పథకాల ద్వారా వ్యాధి నిరోధక టీకాలు, 
మందులు వంటి అవగాహన కార్యక్రమాలు ని  -
ర్వహించే సదుపాయం కల్పిస్తామన్నారు. పశు 
గణన సమాచారం సేకరణ కోసం మెదక్ జిల్లా లో 
21 డాక్టర్లు  ఉండగా, 81 మంది సూపరవ్ైజర్‌లతో 
పాటు జిల్లా నోడల్ అధికారి ఈ పశుగణన సర్వేలో 
పాల్గొంటా రని తెలిపారు. పశు పెంపకం దారులు 
అధికారులకు సహకరించి సమగ్ర సమాచారం 

అందించి కార్యక్రమాన్ని విజయవంతం చేయాలని 
కోరారు. పశు సంపద ఉత్పత్తి గ్రామీణ ఆర్థిక వ్యవ -
స్థ బలోపేతం లక్ష్యంగా పశుదరణ కార్యక్రమాన్ని 
పశుసంరక్షణ శాఖ చర్యలు తీసుకుంటుందన్నారు. 
పాడి పశువులు గొర్రెలు, మేకలు, కోళ్లు  పక్షులు 
తదితర 16 జాతులు వివరాలు, వాటి జాతి లింగం 
వయసు వివరాలు ఆరా తీసి వివరాలను ప్రత్యేక 
యాప్‌లో భారత్ పశు‌దాన్‌లో నమోదు చేస్తారన్నా-
రు. పశువులు సంపదలతో పాటు రైతు పేరు ఇంటి 
నెంబర్ ఫోన్ నెంబర్ డిజిటల్లైజేషన్ ద్వారా పోర్టర్లో 
నమోదు చేస్తారని తెలిపారు. సర్వే చేపట్టిన ఇంటికి 
గుర్తుగా ఒక స్టిక్కర్ అతికిస్తారన్నారు. కార్యక్రమం-
లో అదరపు కలెక్టర్ వెంకటేశ్వర్లు , జిల్లా పశు వైద్య, 
పశుసంవర్ధక శాఖ అధికారి వెంకటయ్య, మండల 
పశు వైద్యాధికారి లక్ష్మణ్ తదితరులు పాల్గొ న్నారు.

పశుగణన కార్యక్రమానికి 
సహకారం అందించాలి

 జిల్లా  కలెక్టర్ రాహుల్ రాజ్ 

ప్రజా నావ ప్రతినిధి, కీసర :
 ఎండ, వాన, పగలు రాత్రి అనే తేడా లేకుండా కుటుం -

బాలను కూడా త్యజించి ప్రజల కోసం జీవించి, 
మరణించే పోలీసు అమర వీరులను స్మరించుకో -
వాలని కీసర ఎస్ఐ నాగరాజు అన్నారు. పోలీసు 
అమర వీరుల వారోత్సవాల్లో   భాగంగా కీసర 
పాలీస్ స్టే షన్ సీఐ వెంకటయ్య  పర్యవేక్షణలో 
సోమవారం నాగారం మున్సిపాలిటీ పరిధిలోని 
నాగారం సెరినిటి పాఠశాలలో ఎస్ఐ నాగరాజు 

నేతృత్వంలో పాఠశాల విద్యార్థులు, ఉపాధ్యాయు -
లు నాగారం పుర వీధుల్లో  ర్యాలీ నిర్వహించారు. 
ఈ సందర్భంగా ఎస్ఐ నా గారాజు మాట్లా డు -
తూ ప్రజా రక్షణకై అమరులైన ప్రజల కోసం 
పోలీసు చేసిన త్యాగానికి గౌరవం చూపించటం, 
మనందరి  బాధ్యత అన్నారు. కార్యక్రమంలో 
నాగారం సేరెనిటీ పాఠశాల కరస్పాండెంట్ 
నోముల జంగారెడ్డి, ఉపాధ్యాయులు, విద్యార్థులు 
తదితరులు పాల్గొ న్నారు.

పోలీసు అమరుల త్యాగాలను
 స్మరించుకోవాలి..

ప్రజా నావ ప్రతినిధి, మెదక్ : 
తెలంగాణ రాష్ ట్ర న్యాయ సేవ అధికార సంస్థ 

ఆదేశాల మేరకు, జిల్లా ప్రధాన న్యాయమూర్తి లక్ష్మీ 
శారద సూచనల మేరకు సోమవారం మెదక్ సబ్ 
జైల్‌ను సీనియర్ సివిల్ జడ్జి జితేందర్ తనిఖీ చేశారు. 
ఈ సందర్భంగా జైలులో ఉన్న ఖైదీల ఆరోగ్యం 
గురించి అడిగి తెలుసుకున్నారు. వంటశాల తనిఖీ 
చేసి ఆహారం గురించి జైలు పర్యవేక్షణ అధికారి-

తో చర్చించారు. అనంతరం న్యాయ విజ్ఞా న సదస్సు 
నిర్వహించి ముద్దా యిలకు లీగల్ ఏడ్ అపాయిం-
ట్మెంట్, జైల్ అదాలత్, ప్రీ భార్గెనింగ్ చట్టా లపైన 
అవగాహన కల్పించారు. కార్యక్రమంలో మెదక్ 
జైల్ సూపరింటెండెంట్ శ్రీనివాస్, మెదక్ చీఫ్ లీగల్ 
ఎయిడ్ డిఫెన్స్ కౌన్సిల్ రజీమున్నిసా బేగం, మెదక్ 
డిప్యూటీ చీఫ్ లీగల్ ఎయిడ్ డిఫెన్స్ కౌన్సిల్ రామశ-
ర్మ తదితరులు పాల్గొ న్నారు.

సబ్ జైలును తనిఖీ 
చేసిన సీనియర్ సివిల్ జడ్జి

ప్రజా నావ ప్రతినిధి, మెదక్ : గ్రీవెన్స్‌‌లో అర్జీదారులు సమర్పించిన దరఖాస్తుల-

పై ప్రత్యేక దృష్టి సారించి సత్వర పరిష్కార చర్యలు 
చూపాలని జిల్లా కలెక్టర్‌ రాహుల్ రాజ్ అన్నారు. 
సోమవారం మెదక్ జిల్లా కలెక్టరేట్‌లో ప్రజావాణి 
కార్యక్రమాన్ని పురస్కరించుకొని అదనపు కలెక్టర్ 
వెంకటేశ్వర్లుతో కలిసి కలెక్టర్ రాహుల్‌రాజ్ ప్రజల 
నుండి వినతులను స్వీకరించారు. ఈ సందర్బంగా 
కలెక్టర్ మాట్లా డుతూ వివిధ సమస్యల పరిష్కారం 
కోసం ప్రజావాణి కార్యక్రమంలో ప్రజలు చేసుకున్న 
దరఖాస్తులను అధికారులు సాధ్యమైనంత త్వరగా 
పరిశీలించి తమ పరిధిలో ఉంటే వెంటనే పరిష్కరిం-
చాలన్నారు. లేని పక్షంలో వారికి తగిన సూచనలు 
ఇవ్వాల్సిందిగా అధికారులకు సూచించారు. ధరణి 
సమస్యలు 30, డబుల్ బెడ్ రూమ్ ఇండ్లు   14, 
పింఛన్లు   02, ఎంప్లా య్‌మెంట్ 01, రుణమాఫీ 
03, ఇతర సమస్యలు36, మొత్తం 86 దరఖాస్తుల 
స్వీకరించినట్లు  తెలిపారు. ఈ కార్యక్రమంలో వివిధ 
శాఖల అధికారులు తదితరులు పాల్గొ న్నారు.

- ప్రజావాణిలో 86 దరఖాస్తు ల స్వీకరణ
- జిల్లా  కలెక్టర్ రాహుల్ రాజ్ 

ప్రజా నావ ప్రతినిధి, గజ్వేల్:

 గజ్వేల్ పట్టణంలోని వెజ్, నాన్‌వెజ్ సమీకృత 
మార్కెట్లో షా పింగ్ కాంప్లెక్స్ నిర్మాణానికి గజ్వేల్ 
వ్యవసాయ మార్కెట్ కమిటీ పాలకవర్గం ఏకగ్రీవం-
గా తీర్మానించింది. సోమవారం గజ్వేల్ వ్యవసాయ 
మార్కెట్ కమిటీ సమావేశ మందిరంలో ఏఎంసీ 
చైర్మన్ వంటేరు నరేందర్ రెడ్డి అధ్యక్షతన నూతన 
పాలకవర్గం రెండవ సమావేశం నిర్వహించారు. ఈ 
సందర్భంగా సమీకృత మార్కెట్ చుట్టూ షా పింగ్ 
కాంప్లెక్స్‌లను నిర్మించడానికి ఏకగ్రీవంగా తీర్మా-
నించారు. రైతులకు నాణ్యమైన సేవలు అందించ -
డానికి  పనిచేస్తుందని ఏఏంసీ చైర్మన్ నరేందర్‌రెడ్డి 
అన్నారు. రైతులను దళారులు మోసం చేస్తే కఠిన 
చర్యలు తీసుకుంటామని హెచ్చరించారు. త్వరలో 
సీసీఐ పత్తి కొనుగోలు కేంద్రాలను ప్రారంభిస్తుంద -
ని, పంటకు రైతుల తమ పత్తిని సీసీఐ కొనుగోలు 
కేంద్రాల్లోని  అమ్మి గిట్టు బాటు ధరలు పొందాలని 
ఏఏంసీ చైర్మన్ నరేందర్‌రెడ్డి ఈ సందర్భంగా 
సూచించారు. అన్ని మండలాల్లో  దాన్యం కొనుగోలు 
కేంద్రాలను ప్రారంభించామని, కొనుగోలు కేంద్రం-
లోని రైతులు ధాన్యం అమ్ముకోవాలని సూచించారు. 
కొనుగోలు కేంద్రాల్లో   ప్రభుత్వం  సన్న వడ్లకు 
రూ.500 రూపాయలు బోనస్ ఇస్తుందని రైతులు 
ఈ అవకాశాన్ని  వినియోగించుకోవాలన్నారు. 
గజ్వేల్ మార్కెట్ కమిటీ నూతన చైర్మన్ వంటేరు 
నరేందర్‌రెడ్డిని వైస్ చైర్మన్ సర్దా ర్ ఖాన్‌ను, డైరెక్టర్ల-
ను మున్సిపల్ చైర్మన్ ఎన్‌సి రాజమౌళి శాలువలతో 
ఘనంగా సన్మానించారు. మార్కెట్ కమిటీ కార్యద-
ర్శి జాన్ వెస్లీ, ఏడీఏ బాబునాయక్, ఏవో నాగరాజు, 
సూపర్‌వైజర్ మహిపాల్ తదితరులు పాల్గొ న్నారు.

ప్రజా నావ ప్రతినిధి, మెదక్ : 

ఉపాధ్యాయ, ప్రభుత్వ పాఠశాలల సమ -
స్యలను పరిష్కరించే వ్యక్తి వంగ మహేంద-
ర్‌రెడ్డి అని పీఆర్టీయూ మెదక్ జిల్లా అధ్యక్షులు 
సుంకరి కృష్ణ అన్నారు. సోమవారం మెదక్ 
జిల్లా కేంద్రం ప్రభుత్వ గురుకుల సాంఘిక 
సంక్షేమ బాలికల పాఠశాల ఉపాధ్యాయుల-
ను కలిసి పీఆర్టీయూ సంఘం బలపరిచిన 
అధికారిక అభ్యర్థి వంగ మహేందర్‌రెడ్డిని 
తమ ప్రథమ ప్రాధాన్యత ఓటు వేసి గెలిపిం-
చాలని కోరారు. ఈ సందర్భంగా ఆయన 
మాట్లా డుతూ వీఎంఆర్ ఫౌండేషన్ ద్వారా 

ప్రభుత్వ పాఠశాలలో విద్యాభివృద్ధికి, మౌలిక 
సదుపాయాల కల్పనకు కృషి చేస్తున్న వ్యక్తి 
వంగ మహేందర్‌రెడ్డి అన్నారు. ఆయనను 
గెలిపిస్తే ప్రభుత్వ పాఠశాల ఉపాధ్యాయుల 
సమస్యల గురించి ప్రభుత్వం దృష్టికి తీసుకు -
వెళ్లి పరిష్కారినిక కృషి చేస్తారన్నారు. కార్య-
క్రమంలో పీఆర్టీయూ మెదక్ పట్టణ అధ్యక్ష 
ప్రధాన కార్యదర్శులు వీరేశం, గంగారం 
హవేలీ ఘనపూర్ మండల ప్రధాన కార్య-
దర్శి నరేందర్‌రెడ్డి, మండల అసోసియేట్ 
అధ్యక్షులు నా యక్ శ్రీనివాస్ తదితరులు 
పాల్గొ న్నారు.

సమస్యలు పరిష్కరించే 
వారిని గెలిపిద్ద ాం

షాపింగ్ కాంప్లెక్స్
 నిర్మాణానికి
 ఏకగ్రీవ తీర్మానం

ప్రజా నావ ప్రతినిధి, తూప్రాన్ : 

గుర్తు తెలియని వాహనం ఢీకొని డీసీఎం 
క్లీనర్ మృతి చెందిన సంఘటన 
సోమవారం తూప్రాన్ నేషనల్ హైవే 
44పై చోటు చేసుకుంది. పోలీసుల 
కథనం ప్రకారం నిజామాబాద్‌కు 
చెందిన మోబిన్ (25) డీసీఎం క్లీనర్‌గా 
పని చేస్తు న్నాడు. సోమవారం డీసీఎం ని -
జామాబాద్ నుండి హైదరాబాద్‌కు వె -
ళ్త ుండగా తూప్రాన్  బైపాస్ రోడ్డు లో దాబా 
వద్ద  వాహనం నిలుపారు. అందులో 
నుండి దిగుతున్న క్లీనర్ మోబిన్‌ను గు-
ర్తు తెలియని వాహనం ఢీకొట్ట ింది. దీంతో 
మొబిన్ అక్కడికక్కడే మృతి చెందాడు. 
ఈ మేరకు కేసు నమోదు చేసుకున్న 
తూప్రాన్ పోలీసులు దర్యాప్తు  చేపట్టారు .

రోడ్డు  ప్రమాదంలో 
డీసీఎం క్లీనర్ మృతి

ప్రజా నావ ప్రతినిధి, చిన్నశంకరంపేట:

 దేవాలయాల అభివృద్ధికి కాంగ్రెస్ ప్రభుత్వం 
కృషి చేస్త ుందని మెదక్ ఎమ్మెల్యే మైనంపల్లి 
రోహిత్‌రావు అన్నారు. సోమవారం మండల 
పరిధిలోని కామారం గ్రామంలో ముత్యాలమ్మ 
ఆలయం నూతనంగా నిర్మించారు. గ్రామ -
స్తు ల ఆహ్వానం మేరకు ఎమ్మెల్యే రోహిత్ రావు 
అమ్మవారిని సందర్శించుకుని ప్రత్యేక 
పూజలు నిర్వహించారు. కార్యక్రమంలో 
కామారం మాజీ సర్పంచ్ సుధాకర్, ఎల్లం, 
రాములు, శ్రీశైలం, వెంకట్రాంరెడ్డి  తదితరు -
లు పాల్గొ న్నారు.

ఆలయాల అభివృద్ధికి 
ప్రభుత్వం కృషి
 మెదక్ ఎమ్మెల్యే మైనంపల్లి రోహిత్

ప్రజా నావ ప్రతినిధి, దౌల్తా బాద్ : 
ద్విచక్ర వాహనం అదుపుతప్పి  విద్యుత్ 

ట్రాన్స్  ఫార్మర్‌ను  ఢీకొని  వ్యక్తికి తీవ్ర 
గాయాలైన సంఘటన దౌల్తాబాద్ మండలం 
దొమ్మాట గ్రామ శివారులో ఆదివారం రాత్రి 
చోటు చేసుకుంది. స్థా నికుల కథనం ప్రకారం 
అందే గ్రామానికి చెందిన గణేష్ దౌల్తాబాద్ 
మండలం దొమ్మాట నుంచి చెప్యాల వైపునకు 
వెళ్తుండగా దొమ్మాట గ్రామ శివారులో మూ -
లమలుపు వద్ద ద్విచక్ర వాహనం అదుపుతప్పి 
విద్యుత్ ట్రాన్స్‌ఫార్మర్ గద్దెకు ఢీకొనడంతో 
విద్యుత్ షాక్ తగిలి కుడి చేయి కాలిపోయిం-
ది. స్థా నికులు గమనించి దౌల్తాబాద్ 108 
వాహనానికి సమాచారం అందించారు. 
108 వాహన పైలెట్ నర్సింలు, టెక్నీషియన్ 
దేవేందర్ లు ప్రథమ చికిత్స అందించి సిద్దిపేట 
ప్రభుత్వ ఆస్పత్రికి తరలించారు.

ట్రాన్స్ ఫార్మర్‌ను 
ఢీకొని వ్యక్తికి 
గాయాలు

స్మార్ట్‌ఫోన్లు  ఇప్పుడు వ్యక్తిగత ఆస్తు లు! పాస్‌వర్డ్‌లు, ఈమెయిళ్లు , 
బ్యాంకు వివరాల వంటి విలువైన సమాచారం మొత్తం వీటిల్లో నే స్టో ర్‌ 
చేసుకుంటున్నాం మరి. ఇంతటి కీలకమైన ఫోన్లను భద్రంగా 
కాపాడుకోవద్దూ ! మనలో చాలామంది ఆండ్రాయిడ్‌ ఫోన్లనే ఎక్కువగా 
వాడుతుంటారు. వీటి రక్షణ కోసం తీసుకోవాల్సిన కొన్ని జాగ్రత్తల గురించి 
తెలుసుకుందాం.
 దగ్గరే ఉంచుకోవాలి
ఫోన్‌ను సురక్షితంగా ఉంచుకోవటానికి అత్యుత్తమైన మార్గం దగ్గరే 
పెట్టు కోవటం. హోటళ్లకు వెళ్లినప్పుడు పర్సును టేబుల్‌ మీద పెట్టం  కదా. 
అలాగే బయటకు వెళ్లినప్పుడు ఫోన్‌ను కూడా ఎక్కడ పడితే అక్కడ 
పెట్టొ ద్దు . వాడనప్పుడు జేబులో గానీ చేతి సంచీలో గానీ పెట్టు కోవాలి. రద్దీ  
ప్రాంతాల్లో  తిరుగుతున్నప్పుడు ఫోన్‌ మీద ఓ కన్నేసి ఉంచాలి. చవక ఫోన్‌ 
అయినా కూడా దీన్ని మరవరాదు. ఒకసారి ఫోన్‌ పోయిందంటే దానిలోని 
వివరాలు ఇతరులకు చిక్కినట్టే . ఇది గోప్యతకు భంగం కలిగిస్తుం దని 
మరవరాదు.
యూజర్‌ ప్రొఫైల్‌ సెట్‌
కుటుంబసభ్యులో, స్నేహితులో.. ఇతరులెవరి చేతికి ఫోన్‌ ఇస్తున్నా  
యూజర్‌ ప్రొఫైల్‌ ఆప్షన్‌ ఎంచుకోవటం మంచిది. ఇది ప్రతి ఒక్కరికీ 
తమదైన భద్రత కల్పిస్తుం ది. దీన్ని సెట్‌ చేసుకుంటే కొత్త యూజర్‌ను 
యాడ్‌ చేసుకొని ఫోన్‌ను వారికి ఇవ్వచ్చు. వారి ఈమెయిల్‌ ఖాతా, యాప్స్‌, 
ఫొటో స్టో ర్‌ విడిగా ఉంటాయి. ఇలా ఇద్దరి వ్యక్తిగత వివరాలు భద్రంగా 
ఉంటాయి. ఒకవేళ కొద్ది  నిమిషాల వరకే ఎవరికైనా ఫోన్‌ ఇస్తు న్నట్ట యితే 
గెస్ట్‌ ప్రొఫైల్‌ను సెట్‌ చేసుకోవాలి. దీని ద్వారా ఆ సమయం మేరకు ఖాతాను 
భద్రంగా ఉంచుకోవచ్చు. మొత్తం వ్యక్తిగత డేటా వారి కంటపడకుండా 
చూసుకోవచ్చు. సెటింగ్స్‌ ద్వారా సిస్టమ్‌లోకి వెళ్లి.. మల్టిపుల్‌ యూజర్స్‌ 
బటన్‌ను ఆన్‌ చేసుకోవాలి. అనంతరం యాడ్‌ యూజర్‌ను ఎంచుకొని, 
ఓకే మీద ట్యాప్‌ చేయాలి. కొత్త యూజర్‌కు పేరు పెట్టు కోవాలి. అవసరమైతే 
ఫొటో జత చేసుకోవచ్చు. ఎవరికైనా ఫోన్‌ ఇచ్చేటప్పుడు స్విచ్‌ యూజర్‌ మీద 
ట్యాప్‌ చేసి సెటప్‌ నౌ ఎంచుకుంటే సరి. కొన్ని ఫోన్లలో ఈ సెటింగ్‌ విధానం 
భిన్నంగా ఉండొచ్చు.
యాప్స్‌ లాకప్‌
స్క్రీన్‌ లాక్‌ చేసుకోవటమే కాకుండా ముఖ్యమైన యాప్‌లను విడివిడిగా 
లాక్‌ చేసుకోవటమూ ముఖ్యమే. ఎవరైనా పాస్‌వర్డ్‌ తెలుసుకొని ఫోన్‌ను 
ఓపెన్‌ చేసినా యాప్‌లను ఓపెన్‌ చేయకుండా ఇది కాపాడుతుంది. 
ఇందుకోసం ఉచితంగా అందుబాటులో ఉండే యాప్‌ లాక్‌ వంటి 
సాధనాల సాయమూ తీసుకోవచ్చు. అన్నీ కాకపోయినా ఈమెయిల్‌, ఫైల్‌ 
మేనేజర్‌ వంటి రహస్య సమాచారంతో కూడిన యాప్‌లను లాక్‌ 
చేసుకుంటే నిశ్చింతగా ఉండొచ్చు. కొన్ని పరికరాల్లో  ప్రత్యేకించి లాక్డ్‌ 
ఏరియా వంటి ఫీచర్లూ  ఉంటాయి. వీటిల్లో  ముఖ్యమైన యాప్‌లను 
భద్రపరచుకోవచ్చు. అదనంగా మరో సాఫ్ట్‌వేర్‌ను ఇన్‌స్టా ల్‌ చేసుకోవాల్సిన 
అవసరముండదు.
ఫైండ్‌ మై డివైస్‌
పొరపాటున ఫోన్‌ పోయినట్ట యితే ఇది 
బాగా ఉపయోగపడుతుంది. 
ముందుగా సెటింగ్స్‌లోకి వెళ్లి, 

సెక్యూరిటీ ఆప్షన్‌ ద్వారా ప్రైవసీలోకి వెళ్లాలి . ఫైండ్‌ మై 
డివైస్‌ను ఆన్‌ చేయాలి. చాలా ఫోన్లలో ఇది ఆఫ్‌ చేసి 
ఉంటుంది. దీని కింద ఫైండ్‌ మై డివైస్‌, వెబ్‌, గూగుల్‌ 
అనే ఆప్షన్లు  కనిపిస్తా యి. ఒకవేళ ఫైండ్‌ మై డివైస్‌ ఫోన్‌ 
యాప్‌ను ఇన్‌స్టా ల్‌ చేసుకోనట్ట యితే ప్లే స్టో ర్‌లోకి వెళ్లి 
డౌన్‌లోడ్‌ చేసుకోవాలి. దీన్ని ఇన్‌స్టా ల్‌ చేసుకున్నాక ఓపెన్‌ 
చేస్తే గూగుల్‌ మ్యాప్‌ మాదిరిగా కనిపిస్తుం ది. ఇది 
పనిచేయాలంటే ఫోన్‌లో లొకేషన్‌ ఆన్‌ చేసి ఉంచాలి. 
అప్పుడే మ్యాప్‌లో ఫోన్‌ ఉన్నచోటు కనిపిస్తుం ది. 
ఇందులో ప్లే సౌండ్‌, 
సెక్యూర్‌ డివైస్‌, ఎరేజ్‌ 
డివైస్‌ అనే మూడు 
ఆప్షన్లు  ఉంటాయి. 
వీటిల్లో  ఎరేజ్‌ డివైస్‌ 
బూడిద రంగులో ఉంటుంది. 
ఎందుకంటే దీన్ని అదే పరికరం 
నుంచి ఉపయోగించుకోలేం. 
వెబ్‌ లేదా ఇతర పరికరం 
ద్వారానే ఎరేజ్‌ చేయటానికి 
వీలుంటుంది.
	ఫోన్‌  కనిపించనప్పుడు లేదా ఎవరైనా 
దొంగిలించినప్పుడు వెబ్‌ ఇంటర్‌ఫేస్‌తో గుర్తించొచ్చు. ముందుగా  
https://www.google.com/android/find లోకి వెళ్లాలి . గూగుల్‌ 
ఖాతాలోకి సైన్‌ ఇన్‌ అయ్యాక ఎడమ వైపున మన ఫోన్‌ కనిపిస్తుం ది. ప్లే  
సౌండ్‌ను ఎంచుకుంటే ఐదు నిమిషాల సేపు ఫోన్‌ రింగ్‌ అవుతుంది. 
సైలెంట్‌ మోడ్‌లో ఉన్నా, స్విఛాప్‌ అయినా కూడా ఫోన్‌ రింగ్‌ అవుతుంది. 
ఫోన్‌ దొరికినవారిని హెచ్చరించేందుకు మెసేజ్‌ కూడా పంపించొచ్చు. స్క్రీన్‌ 
లాక్‌ అయినా వారికి మెసేజ్‌ కనిపిస్తుం ది. ఫోన్‌ను లాక్‌ చేయాలనుకుంటే 
‘సెక్యూర్‌ డివైస్‌’ మీద క్లిక్‌ చేసి, గూగుల్‌ ఖాతా నుంచి సైన్‌ అవుట్‌ కావాలి. 
ఇక ‘ఎరేజ్‌ డివైస్‌’ ఆప్షన్‌తో ఫోన్‌లోని సమాచారాన్నంతా డిలిట్‌ 
చేయొచ్చు. ఇందుకోసం మళ్లీ సైన్‌ ఇన్‌ కావాల్సి ఉంటుంది. ఒకసారి 
సమాచారం ఎరేజ్‌ అయితే ఇక ఎప్పటికీ ఫోన్‌ ఎక్కడున్నదీ గుర్తించలేం. 
ఒకవేళ కంప్యూటర్‌ అందుబాటులోకి లేకపోతే ఇతర ఆండ్రాయిడ్‌ 
పరికరంతోనూ ఫైండ్‌ మై డివైస్‌ యాప్‌లోకి సైన్‌ఇన్‌ అయ్యి కూడా ఫోన్‌ 
ఉన్న చోటును గుర్తించొచ్చు.
సామ్‌సంగ్‌ గెలాక్సీ వంటి కొన్ని ఫోన్లలో ఫైండ్‌ మై డివైస్‌తో పాటు అదనంగా 
ఫైండ్‌ మై మొబైల్‌ ఆప్షన్‌ సైతం ఉంటుంది.
గూగుల్‌తో యాప్స్‌ ధ్రువీకరణ
గూగుల్‌ ప్లే స్టో ర్‌లో ఉన్న అన్ని యాప్‌లను గూగుల్‌ తనిఖీ చేస్తుం ది, 
ధ్రువీకరిస్తుం ది. అయితే కొన్నిసార్లు  అధికార స్టో ర్‌ల నుంచి కాకుండా 
ఇతర సోర్స్‌ నుంచి యాప్‌లను ఇన్‌స్టా ల్‌ చేసుకోవాల్సిన పరిస్థితి 
తలెత్తొచ్ చు. ఇలాంటప్పుడు యాప్‌ వెరిఫికేషన్‌ను ఆన్‌ చేసుకుంటే 

ఇన్‌స్టా ల్‌ చేసుకునే యాప్‌లను స్కాన్‌ చేస్తుం ది. వాటిల్లో  మాల్వేర్లుం టే 
హెచ్చరిస్తుం ది. ఇందుకోసం సెటింగ్స్‌ ద్వారా సెక్యూరిటీ విభాగంలోకి 
వెళ్లి స్కాన్‌ డివైస్‌ ఫర్‌ సెక్యూరిటీ థ్రెట్స్‌ను ఎనేబుల్‌ చేసుకోవాలి.

సెక్యూరిటీ యాప్‌ ఇన్‌స్టా ల్‌
సహజంగానే ఆండ్రాయిడ్‌ పరికరాల్లో  బోలెడన్ని సెక్యూరిటీ టూల్స్‌ 
ఉంటాయి. అయినప్పటికీ థర్డ్‌ పార్టీ సెక్యూరిటీ లేదా యాంటీవైరస్‌ 
యాప్‌ను ఇన్‌స్టా ల్‌ చేసుకోవటం మంచిది. అయితే 360 సెక్యూరిటీ, 

అవాస్ట్‌ యాంటీవైరస్‌ అండ్‌ సెక్యూరిటీ, లుకవుట్‌ 
మొబైల్‌ సెక్యూరిటీ వంటి విశ్వసనీయ 

యాప్‌లనే ఎంచుకోవాలని మరవొద్దు . 
ఇలాంటి భద్రమైన యాప్‌లు వైరస్‌లు, 

మాల్వేర్లను స్కాన్‌ చేయటమే 
కాకుండా అంతర్జా లాన్ని 

చూస్తు న్నప్పుడు బ్రౌజర్లనూ స్కాన్‌ చేస్తా యి. టూల్స్‌ వేగాన్నీ పెంచుతాయి. 
బాగా పనిచేసే సెక్యూరిటీ యాప్‌ను ఎంచుకొని, ఇన్‌స్టా ల్‌ చేసుకోవాలి.
డేటా ఎన్‌క్రిప్షన్‌
పరికరంలో డేటాను ఎన్‌క్రిప్షన్‌ చేసుకుంటే ఫోన్‌ లేదా ట్యాబ్లెట్‌ను ఎవరైనా 
దొంగిలించినా భద్రంగా కాపాడుకోవచ్చు. ఇది డేటాను ఇతరులు 
చదవటానికి వీల్లేని రహస్యలిపిలోకి మార్చేస్తుం ది. పాస్‌వర్డ్‌లాంటి 
విశ్వసనీయ మార్గా లతో తప్ప వాటిని చదవటానికి, చూడటానికి 
వీలుండదు. ఖాతా, యాప్‌ వివరాలు, మ్యూజిక్‌, ఇతర మీడియా, డౌన్‌లోడ్‌ 
సమాచారం వంటి ఆండ్రాయిడ్‌ పరికరంలోని మొత్తం డేటాను ఎన్‌క్రిప్ట్‌  
చేసుకోవచ్చు. సెటింగ్స్‌లోని సెక్యూరిటీ మెనూ ద్వారా ఎన్‌క్రిప్షన్‌ మోడ్‌ను 
జతచేసుకోవచ్చు. దీన్ని ఎనేబుల్‌ చేసుకోవటం కొన్ని ఫోన్లలో వేరేగా 
ఉండొచ్చు.
తరచూ బ్యాకప్‌
ఆండ్రాయిడ్‌ సెక్యూరిటీ సెటప్‌లో భాగంగా తరచూ బ్యాకప్‌ చేసుకోవటం 
కీలకమైన విషయం. ఎప్పుడో చేసుకున్న బ్యాకప్‌లు పరికరానికి పూర్తి 
భద్రత కల్పించలేవు. ఎప్పటికప్పుడు బ్యాకప్‌ చేసుకోకపోతే రికవర్‌ 
చేసుకునే సమయంలో కొంత సమాచారాన్ని కోల్పోయే ప్రమాదముంది. 
ఆటోమేటిక్‌ బ్యాకప్‌ ఫీచర్‌తో దీన్ని తేలికగానే సెట్‌ చేసుకోవచ్చు. 
సెటింగ్స్‌లోకి వెళ్లి, బ్యాకప్‌ మై అకౌంట్‌ను ఎంచుకుంటే చాలు.
అన్‌సెక్యూర్డ్‌ నెట్‌వర్క్‌ల వాడొద్దు
ఎట్టి  పరిస్థితుల్లో నూ విశ్వసనీయం కాని నెట్‌వర్క్‌లకు కనెక్ట్‌ కావొద్దు . 
స్మార్ట్‌ఫోన్లు , ట్యాబ్లెట్ల తో వ్యాపారం చేసేవారికిది మరింత ముఖ్యం. హోటళ్ల 
వంటి చోట్ల  తరచూ పనిచేసేవారు ఇంటర్నెట్‌కు కనెక్ట్‌ కావాల్సి వస్తే 
పాస్‌వర్డ్‌తో కూడిన నెట్‌వర్క్‌లనే ఎంచుకోవాలి. పాస్‌వర్డ్‌లు లేని వై-
ఫైతో కనెక్ట్‌ అయితే రహస్య సమాచారాన్ని పంపటం, అందుకోవటం 
చేయొద్దు .తెరకు తాళం అన్నింటికన్నా ముందుగా సెట్‌ చేసుకోవాల్సింది 
స్క్రీన్‌ లాక్‌. ఇంటికి తాళం వేసినట్టు గా తెరను లాక్‌ చేసుకుంటే 
ఇతరులెవరూ తెరవటానికి వీలుండదు. ప్యాటర్న్‌, పిన్‌ దేనితోనైనా స్క్రీన్‌ 
లాక్‌ చేసుకోవచ్చు. పిన్‌తో లాక్‌ చేసుకోవటం సురక్షితమైన పద్ధతే గానీ 
ప్యాటర్న్‌తోనైతే త్వరగా ఫోన్‌ను అన్‌లాక్‌ చేయొచ్చు. దీన్ని 
గుర్తుం చుకోవటమూ తేలికే. అయితే ఇతరులెవరూ ఊహించలేని 
సంక్లిష్ట మైన ప్యాటర్న్‌ సెట్‌ చేసుకోవాలి. అధునాతన ఆండ్రాయిడ్‌ 
సెక్యూరిటీ ఫీచర్లు  ఇప్పుడు ఫోన్‌ను సెట్‌ చేసుకోవటానికి ముందే స్క్రీన్‌ 
లాక్‌ను సూచిస్తున్నా యి కూడా. కాబట్టి  దీన్ని సమర్థవంతంగా వాడుకుంటే 
ఫోన్‌ భద్రత విషయంలో తొలి అడుగు పడినట్టే .

నవ్వటం ఒక భోగం! అతిశయోక్తిలా అనిపించినా ఇది నిజం. ఇప్పుడు చాలామంది 
జీవితాల్లో  నవ్వటమనేది కనుమరుగవుతోంది. రోజుకు ఒక్కసారైనా నవ్వనివారు 
ఎందరో. ఇది లోపిస్తే శారీరక, మానసిక ఆరోగ్యాలు కుంటుపడటం ఖాయం. దీన్ని 
దృష్టిలో  పెట్టు కునే ఇటీవల జపాన్‌లోని ఒక స్థాని క ప్రభుత్వం రోజుకు ఒకసారైనా 
నవ్వాలని ప్రజలను ఆదేశిస్తూ  ఏకంగా చట్టాన్నే  చేసింది. నిజానికి నవ్వూ ఒక 
భావోద్వేగమే. దీన్ని సైన్స్‌ కూడా బలపరుస్తుం ది. దీంతో శారీరక, భావోద్వేగ, మానసిక 
ఆరోగ్యం ముడిపడి ఉన్నాయని అధ్యయనాలు ఘోషిస్తున్నా యి. మానవ 
సంబంధాలు సైతం దీంతో ముడిపడినవే. మరి నవ్వు వెనకాల ఉన్న శాస్త్రీయ 
సంగతులేంటో తెలుసుకుందామా.
నవ్వు, హాస్యం అన్ని సమాజాల్లో నూ ఉంది. మనుషులే కాదు.. కోతులు, ఎలుకల 
వంటి జంతువులూ నవ్వుతాయి. నవ్వు విషయంలో పరిణామక్రమం పాత్ర 
ఉందనటానికిదే నిదర్శనం. పరిణామక్రమంలో భాగంగా సామాజిక బంధం 
రూపంలో జంతువుల్లో  నవ్వు పుట్టు కొచ్చిందంటారు. ఆనందం, సంతోషం వ్యక్తం 
చేయటానికి అవి దీన్ని వాడుకుంటూ వస్తున్నా యి. చక్కిలిగిలి పెట్టి నప్పుడు, 
శారీరకంగా సన్నిహితంగా ఉన్నప్పుడు కూడా చాలా క్షీరదాలు నవ్వుతాయి. మనమూ 
చక్కిలిగిలి పెట్టి నప్పుడు నవ్వకుండా ఉండలేం. అయితే మనుషులు నవ్వటానికి 
శారీరక ప్రేరణేమీ అవసరం లేదు. కబుర్లు , సందేశాలకు సంకేతంగా మనుషుల్లో  
నవ్వు పరిణామం చెందిందని భావిస్తుం టారు. వేలాది ఏళ్ల క్రితం ఒక సమూహంగా 
కలిసి ఉండటానికి ఇది జిగురు మాదిరిగా పనిచేసిందని చెప్పుకోవచ్చు. ‘అంతా 
బాగానే ఉంది, ప్రశాంతంగా ఉండొచ్చని.. చుట్టు పక్కల జరుగుతున్న విషయాలకు 
ఆందోళన చెందాల్సిన అవసరం లేద’ని సమూహానికి తెలియజేసే బాహ్య సంకేతంగా 
నవ్వును వాడుకున్నారు. ఇలా మనిషి సమూహాలుగా జీవిస్తు న్న రోజుల్లో  మనుగడ 
సాగించటానికి నవ్వు గొప్ప సాధనంగా ఉపయోగపడింది. శతాబ్దా లుగా మెదడు ఈ 
అనుసంధానాలను కాపాడుకుంటూ వస్తోం ది. కాబట్టే  ఇప్పటికీ ఆహ్లా ద, వినోద, 
ఆశ్చర్య, అద్భుత విషయాల గురించి వినగానే నవ్వుకుంటున్నాం. నవ్వు సార్వత్రికం, 
విశ్వవ్యాప్తం. అలాగని ఒక అంశం మీద అన్ని సంస్కృతుల వాళ్లూ  ఒకేలా నవ్వుతారని 
చెప్పలేం.
ఆదిమ శబ్దం
ఓస్‌ నవ్వే కదాని అనిపించినా ఇదో సంక్లిష్ట  ప్రక్రియ. మెదడు, శరీరంలోని చాలా 
భాగాలు ఇందులో పాలు పంచుకుంటాయి. మనకు అందే శబ్దా లు, చప్పుళ్ల 
సమాచారంతో కూడిన వేర్వేరు అంశాలను మెదడులో నుదుటి వద్ద  ఉండే భాగం 
(ఫ్రాంటల్‌ లోబ్‌) గ్రహించి, అంచనా వేస్తుం ది. తర్వాత అది వినోద భరితమైనదా? 
కాదా? అని నిర్ణయిస్తుం ది. ఇది ఆనందం, భయం వంటి భావాలను పర్యవేక్షించే 
వ్యవస్థ (లింబిక్‌ సిస్టమ్‌)లో భావోద్వేగ ప్రతిస్పందనలను ప్రేరేపిస్తుం ది. తర్వాత శరీర 
ప్రతిస్పందనలను నియంత్రించే భాగం (మోటార్‌ కార్టెక్స్‌) ఉత్తేజితమవుతుంది. 

దీంతో పెదవులు సాచి చిరునవ్వు నవ్వటమో, బిగ్గరగా పగలబడి నవ్వటమో చేస్త ాం. 
నవ్వటం మొదలు పెట్టి నప్పుడు పక్కటెముకల గూడు చాలా వేగంగా, చాలా 
ఎక్కువగా సంకోచిస్తుం ది. దీంతో హ్హ .. హ్హ .. హ్హ .. అనే శబ్దంతో ఒక్కపెట్టు న గాలి 
బయటకు వస్తుం ది. చప్పుడు చేయటానికి ఇదో అతి పురాతనమైన విధానం. 
నవ్వినప్పుడు మెదడు లోపల ప్రసారమయ్యే ఎండార్ఫిన్లలో మార్పులు ఏర్పడతాయి. 
ఇది నొప్పిని తగ్గించే భావనను కలిగిస్తుం ది. నవ్వుతున్నకొద్దీ  అడ్రినల్‌ హార్మోన్‌ 
మోతాదులు తగ్గు తూ వస్తా యి. క్రమంగా ఒత్తిడి కారక కార్టిజోల్‌ హార్మోన్‌ స్థా యులూ 
పడిపోతాయి. ఫలితంగా మానసిక స్థితి మెరుగవుతుంది. ఒత్తిడికి అతిగా 
స్పందించకుండా నవ్వు అడ్డు  పడుతుంది. ఆహ్లా దకరమైన భావన కలిగిస్తుం ది. 
అందుకేనేమో మనిషి కావాలనే హాస్యాన్ని పండించుకోవటం నేర్చుకున్నాడు.
అసంకల్పితం, సంకల్పితం
ఎవరైనా జోక్‌ వేసినప్పుడో, హాస్య భరిత సన్నివేశాలు చూస్తు న్నప్పుడో అప్పటికప్పుడు, 
హఠాత్తు గా, అసంకల్పితంగా నవ్వుతుంటాం కదా. ఇలాంటి భావోద్వేగంతో కూడిన 
నవ్వు స్వచ్ఛమైన, నిజమైన ఆనందానికి సంకేతం. ఇది పిల్లల్లో  లేదా చక్కిలిగిలి 
పెట్టి నప్పుడో చూస్తుంట ాం. దీన్ని డూషెన్‌ నవ్వు అని పిలుచుకుంటారు. దీనికి 
భిన్నమైంది నాన్‌ డూషేన్‌ నవ్వు. ఇది తెచ్చిపెట్టు కునే నవ్వు. ఇందులో తక్షణ 
భావోద్వేగం తక్కువ. సామాజిక వ్యూహంగా దీన్ని వాడుకుంటుంటారు. 
ఉదాహరణకు- మాట్లా డేటప్పుడు విరామం కోసం నవ్వటం. మాటలు వినోదాత్మకంగా 
లేకపోయినా దీన్ని ప్రయోగిస్తుం టారు. ఈ రెండు రకాల నవ్వుల్లో  ముఖ కవళికలు, 
నాడీ సమాచార మార్గా లు వేర్వేరుగానూ ఉంటాయి. అసంకల్పిత నవ్వు మస్తిష్క 
మూలం, లింబిక్‌ వ్యవస్థ నుంచి.. కావాలని నవ్వటం ఫ్రాంటల్‌ లోబ్‌ నుంచి 
పుట్టు కొస్తా యి. హఠాత్తు గా వచ్చే నవ్వుకు మూలం ఆదిమ మానవుల ఆటలు. 
ఇలాంటి నవ్వులో వచ్చే శబ్దం జంతువుల ఆరుపులనూ తలపిస్తుం డటం గమనార్హం. 
కావాలని నవ్వటం తర్వాత కాలంలో నలుగురితో చర్చించటం, అప్రతిష్ఠ  పాలు 
చేయటం, ఎగతాళి చేయటంతో అబ్బింది.
వినోదం ఎందుకు కలుగుతుంది?
మానసిక నిపుణులు, హాస్య నటులు ప్రయత్నించినప్పటికీ వినోదాన్ని కలిగించే 
సార్వత్రిక సూత్రాన్ని కనుక్కోలేకపోయారు. కొన్నిసార్లు  ఇతరుల దురవస్థ, బాధలను 
చూసి నవ్వు పుట్టొచ్ చు. ఇది అసమంజసంగా, అసంబద్ధంగా అనిపించొచ్చు గానీ 
అవతలివారి మనసులను నొప్పించని విధంగానే ఉంటుంది. కొన్నిసార్లు  కొన్ని 
శబ్దా లు, పదాలే సహజంగా నవ్వు తెప్పించొచ్చు. నవ్వు అన్నివేళలా నిజమైన 
భావనలతోనే రాకపోవచ్చు. చుట్టు పక్కల వారికి ప్రదర్శించటానికీ నవ్వాల్సి రావొచ్చు. 
ఒత్తిడితో కూడిన పరిస్థితులు సద్దు మణగటానికి నవ్వొచ్చు. గంభీర వాతావరణాన్ని 
తేలిక పరచటానికి జోక్‌లు వేయొచ్చు. అయితే ఇది అన్నిసార్లూ  పనిచేస్తుం దని 
చెప్పలేం. అవతలి వ్యక్తు లు మనతో కలిసి నవ్వినప్పుడే ఫలిస్తుం ది. కొస విరుపు 
(పంచ్‌ లైన్‌) పనిచేయనప్పుడు దాన్ని వేసినవారికిది బాగా అనుభవమే. నవ్వుకు 
చీకటి కోణమూ ఉంది. అనుచితంగా, అకారణంగా నవ్వటం విషయగ్రహణలో ఏదో 
తేడా ఉందనటానికి సంకేతం కావొచ్చు. ఇతరుల మాదిరిగా హాస్యానికి 
స్పందించకపోవటం, అనుచిత సందర్భాల్లో  నవ్వటం డిమెన్షియా తొలి లక్షణమని 
ఒక అధ్యయనం పేర్కొంటోంది మరి.
దాంపత్య బంధం బలోపేతం
సామాజిక సంబంధాల విషయంలోనే కాదు.. జీవిత భాగస్వాముల మధ్య 

బంధంలోనూ నవ్వు జిగురు మాదిరిగా ఉపయోగపడుతుండటం విశేషం. నవ్వుతో 
దంపతుల మధ్య సన్నిహిత సంబంధం బలోపేతం అవుతున్నట్టు  యూనివర్సిటీ 
ఆఫ్‌ కాలిఫోర్నియా నిర్వహించిన అధ్యయనంలో బయటపడింది. తృప్తి  పడిన 
జంటలు ఎక్కువగా, అసంతృప్తి  గల జంటలు తక్కువగా నవ్వుతున్నట్టు  వెల్లడైంది. 
మరో ప్రయోగంలో పరిశోధకులు దంపతులను వారి సంబంధాల్లో  ఎదురవుతున్న 
చిక్కులు, ఇబ్బందుల గురించి చర్చించమని చెప్పారు. వేర్వేరు మానసిక, భావోద్వేగ 
ప్రతిస్పందనలను పాలీగ్రాఫ్‌తో పరిశీలించారు. ఒత్తిడితో కూడిన అంశాల గురించి 
మాట్లా డే సమయంలో నవ్వటం వల్ల సానుకూల భావోద్వేగాలు మరింత ఎక్కువగా 
ఉంటున్నట్టు  గుర్తించారు. ఇది వెంటనే ఒత్తిడిని తగ్గిస్తుం ది కాబట్టి  భాగస్వాములు 
తమ మధ్య ఆనందంగా సంబంధాలు కొనసాగించటానికి, ఎక్కువ కాలం కలిసి 
జీవించటానికి వీలవుతోందనీ పరిశోధకులు వివరిస్తున్నా రు. భాగస్వాములు 
అన్యోన్యంగా, మనసు విప్పి మాట్లా డుకుంటున్నారనటానికి నవ్వు ఒక 
సంకేతం. ఒత్తిడిని కలగజేసే పరిస్థితుల్లో నూ సంబంధాలను 
కొనసాగించటానికి, కష్ట  సుఖాలను కలబోసుకోవటానికి నవ్వు దోహదం 
చేస్తోం దని చెబుతున్నారు. తృప్తితో కూడిన అనుబంధాలు 
కొనసాగటానికిది అతి ముఖ్యమైంది కావటం విశేషం.
అంటువ్యాధిలా..
ఒంటరిగా ఉన్నప్పటి కన్నా ఇతరులతో కలిసి ఉన్నప్పుడు 30 రెట్లు  
ఎక్కువగా నవ్వు వస్తుం ది. దీన్ని అంటువ్యాధి లాంటిదనీ 
చెప్పుకోవచ్చు. ఎవరైనా నవ్వుతున్నట్టు  వినిపిస్తే నవ్వే 
అవకాశం ఎక్కువ. మెదడులో ఎండార్ఫిన్లు  
ప్రసరిస్తు న్నప్పుడు హాయి భావన కలుగుతుంది. 
నవ్వుతున్నప్పుడు లోపలికి ఎక్కువ మొత్తంలో 
ఆక్సిజన్‌ను తీసుకుంటాం. దీంతో శరీరంలోని 
కణాలతో పాటు మెదడుకూ మరింత ఎక్కువ 
ఆక్సిజన్‌ అందుతుంది. అందువల్ల హాయిగా 
ఉండటానికి నవ్వును ఒక ఔషధంగా 
అభివర్ణించినా అతిశయోక్తి కాదు. పైగా ఇది 
ఉచితం కూడా. ఇతరత్రా ప్రయోజనాలనూ 
అందించే నవ్వును చులకనగా చూడటం, 
పనికిరానిదని భావించటం తగదు. నవ్వు పుట్టిం చే 
సందర్భాలు ఏవైనా ప్రయోజనాలు మాత్రం ఒకటే. 
నవ్వుతో కలిగే లాభాలను పొందటానికి హాస్య 
సినిమాలు, కార్టూ న్లు  చూడటం, హాస్య కథలు 
చదవటం వంటివి చేయొచ్చు. కానీ నవ్వుల 
మూలంగా ఇతరులతో ఏర్పడే సంబంధాలతో ఎక్కువ 
ప్రయోజనం చేకూరుతుందని తెలుసుకోవాలి.
లాభాలు ఎన్నెన్నో..
వ్యక్తిగత, సామాజిక బంధాల్లో నే కాదు.. ఆరోగ్యపరంగానూ నవ్వు చాలా 
ప్రయోజనాలు చేకూరుస్తుం ది.
1. నవ్వుతో శరీరమంతా వదులవుతుంది. మనసారా నవ్విన తర్వాత 45 నిమిషాల 
వరకూ కండరాలు వదులవుతాయి.

నవ్వుతో రోగనిరోధక కణాల సంఖ్య, ఇన్‌ఫెక్షన్లతో పోరాడే యాంటీబాడీల సంఖ్య 
పెరుగుతుంది. ఫలితంగా జబ్బులను ఎదుర్కొనే శక్తి ఇనుమడిస్తుం ది.
2. నవ్వుతో రక్తనాళాల పనితీరు మెరుగవుతుంది. రక్త ప్రసరణ పుంజుకుంటుంది. 
ఇది గుండెపోటు వంటి జబ్బుల నుంచి కాపాడుతుంది.
3. రోజుకు 10-15 నిమిషాల సేపు నవ్వితే సుమారు 40 కేలరీలు ఖర్చవుతున్నట్టు  ఒక 
అధ్యయనం చెబుతోంది. ఇవి ఏడాదిలో దాదాపు 2 కిలోల బరువు తగ్గటంతో 
సమానం.
4. అంతగా నవ్వనివారితో పోలిస్తే తరచూ నవ్వేవారు ఎక్కువ కాలం జీవిస్తు న్నట్టు  

నార్వేలో నిర్వహించిన అధ్యయనంలో 
వెల్లడైంది. క్యాన్సర్‌ బాధితుల్లో  దీని 
ప్రభావం మరింత ఎక్కువగా ఉండటం 

విశేషం.

యాంటీబయాటిక్‌ ఏఐయాంటీబయాటిక్‌ ఏఐ
కృత్రిమ మేధ (ఏఐ) వాడకం 
గణనీయంగా పెరుగుతోంది. కంటెంట్‌ 
డవలప్‌మెంట్, ఈమెయిల్‌ 
ప్రూఫ్‌రీడింగ్‌ దగ్గరి నుంచి స్వయం 
చోదక వాహనాల వరకూ ఎన్నింటికో 
ఉపయోగపడుతోంది. దీని సాయంతో 
మెరుగైన, తక్కువ దుష్ప్రభావాలు చూపే 
యాంటీ బయాటిక్‌ మందులను 
తయారు చేయటం మీదా పరిశోధకులు 
దృష్టి  సారిస్తున్నా రు. కెనడాలోని 
యూనివర్సిటీ ఆఫ్‌ మనిటోబా 
పరిశోధకులు ఏఐ టెక్నాలజీలో ఒక 
భాగమైన ఎక్స్‌ప్లెయినేబుల్‌ ఏఐ 
(ఎక్స్‌ఏఐ)ని ఇందుకు 
ఎంచుకుంటున్నారు. ప్రిడిక్టివ్‌ ఏఐ 
మోడళ్ళను పరీక్షించటానికి మేధావులు 
వాడుకునే దీన్ని సరికొత్త అవసరాల 
దిశగా మళ్లిస్తున్నా రు. రకరకాల 
సందర్భాలకు ఎక్స్‌ఏఐని 
వర్తింపజేస్తు న్నప్పటికీ మనిటోబా 
యూనివర్సిటీ పరిశోధకులు యాంటీ 
బయాటిక్‌ మందుల తయారీకి 
వాడుకుంటున్నారు.
ఏఐ దాదాపు సర్వశక్తిమంతమైనదే 
అయినా చాలా మోడళ్లు  ‘బ్లా క్‌ బాక్సు’ల 
మాదిరిగా వ్యవహరిస్తా యి. నిర్ణయాలు 
తీసుకోవటం పారదర్శకంగా ఉండదు. 
ఇది మందుల ఆవిష్కరణ వంటి కీలక 
రంగాల్లో  అపనమ్మకానికి దారితీస్తుం ది. 
దీన్ని అధిగమించటానికి పరిశోధకుల 
బృందం ఎక్స్‌ఏఐ సాయంతో ఏఐ డ్రగ్‌ 
డిస్కవరీ నమూనాలకు శిక్షణ ఇచ్చింది. 
ముఖ్యంగా వినూత్న యాంటీబయాటిక్‌ 
క్యాండిడేట్లను  గుర్తించేందుకు తర్ఫీదు 
ఇచ్చింది. రోజురోజుకీ బ్యాక్టీరియా 
యాంటీబయాటిక్‌ మందులను 
తట్టు కునే సామర్థ్ యాన్ని 

పెంపొందించుకుంటున్న నేపథ్యంలో 
ఇలాంటి ప్రిడిక్టివ్‌ ఏఐ నమూనాలు 
తప్పనిసరి అవసరంగా మారాయి. 
‘ఔషధ ఆవిష్కరణ, రసాయన శాస్త్ర 
రంగాల్లో  భవిష్యత్తు  అంతా ఏఐదే. ఇది 
ఎవరో ఒకరికి ఆవిష్కరణకు పునాది 
వేయటానికి ఉపయోగపడుతుంది. 
మేం కూడా అదే చేస్తు న్నాం’ అని 
పరిశోధకులు చెబుతున్నారు. 
శరీరం మీద మందులు చూపే 
ప్రభావాలను అంచనా వేయటానికి 
శాస్త్రవేత్తలు ముందుగా ఏఐ మోడళ్లకు 
మందుల రసాయన సమాచారాన్ని 
అందించారు. అనంతరం ఎక్స్‌ఏఐ 
మోడళ్లను పురమా యించారు. ఏఐ 
మోడళ్లు  వేసిన అంచనాల వెనక 
మాలిక్యులర్‌ గుణగణాలను కచ్చితంగా 
పరీక్షించే పనిని వీటికి అప్పగించారు. 
మానవ రసాయన శాస్త్రవేత్తలు గుర్తించే 
అవకాశం లేని అంశాలనూ ఎక్స్‌ఏఐ 
పట్టు కోవటం విచిత్రం. ఉదాహరణకు- 
పెన్సిలిన్‌లోని కోర్‌ నిర్మాణాల కన్నా నాన్‌ 
కోర్‌ నిర్మాణాలే ముఖ్యమని గుర్తించటం 
గమనార్హం. అంచనా వేసిన 
యాంటీబయాటిక్‌ కాంపౌండ్స్‌ను 
పరీక్షించటానికి పరిశోధకులు 
మైక్రోబయాలజీ ప్రయోగశాలల 
సాయమూ తీసుకున్నారు. ఔషధ 
ఆవిష్కరణలో ఏఐ అపనమ్మకం 
కలిగించేదే అయినప్పటికీ దీన్ని 
ఆమోదించే అవకాశమే ఎక్కువని 
పరిశోధకులు భావిస్తున్నా రు. తనను 
తాను విశ్లేషించుకోవాలని తిరిగి ఏఐకే 
చెబితే మెరుగైన ఫలితాలు రాబట్టొ చ్చనీ 
ఆశిస్తున్నా రు. ఈ అధ్యయన ఫలితాలు 
అమెరికన్‌ కెమికల్‌ సొసైటీ ఫాల్‌ 
2024లో సమర్పించనున్నారు.

నవ్వు శాస్త్రం

ఫోన్‌ భద్రంగా..

పట్టు దలతో చదివి ఐపీఎస్‌గా తన లక్ష్యాన్ని నెరవేర్చుకున్న 
మనోజ్‌ శర్మ జీవితం ఆధారంగా తెరకెక్కిన చిత్రం ‘ట్వెల్త్‌  
ఫెయిల్‌’. విక్రాంత్‌ మాస్సే కథానాయకుడిగా విధు వినోద్‌ 
చోప్రా రూపొందించిన ఈ సినిమాలోని సన్నివేశాలు ఓ వైపు 
ప్రేక్షకుల్ని కంటతడి పెట్టి స్తూ నే.. సందేశాన్ని అందించాయి. 
ఇప్పుడు దీనికి ప్రీక్వెల్‌గా ‘జీరో సే రీస్టా ర్ట్‌’ అనే చిత్రం 
రాబోతున్న సంగతి తెలిసిందే. తాజాగా ఈ సినిమా విడుదల 
తేదీని తెలుపుతూ.. ఓ వీడియోను పంచుకున్నారు 

దర్శకుడు. ‘‘మీరు ‘ట్వెల్త్‌  ఫెయిల్‌’ను చూశారు. 
ఇష్ట పడ్డా రు. కానీ..  
దీనికి ఒకప్పుడు ఎన్నో అడ్డం కులు. ఎన్ని ఎదురైన ఒక 
చిత్రనిర్మాత వదలిపెట్టని  విజయవంతమైన కథ ఇది. ఈ 
తెరవెనుక కథ డిసెంబరు 13న మీ ముందుకు 
రాబోతుంది’’ అని వ్యాఖ్యల్ని జోడించారు. సవాళ్లు  
ఎదురైనప్పటికీ ‘ట్వెల్త్‌  ఫెయిల్‌’ కథకు ఎలా జీవం పోశారో 
ఇందులో చూపించనున్నారు.

ట్వెల్త్‌  ఫెయిల్‌ తెరవెనుక కథ

చాలా విషయాల్లో  నేనే ఫస్ట్‌

రవితేజ కథానాయకుడిగా 
భాను భోగ వరపు దర్శకత్వంలో 
ఓ చిత్రం రూపొందుతోంది. 
సూర్యదేవర నాగవంశీ, సాయి 
సౌజన్య నిర్మిస్తున్నారు . శ్రీలీల 
కథానాయిక. చిత్రీకరణ దశలో 
ఉన్న ఈ సినిమా సోమవారం 
నుంచి హైదరాబాద్‌లో కొత్త 
షెడ్యూల్‌ను 
ప్రారంభించుకుంది. ఈ 
విషయాన్ని చిత్ర దర్శకుడు 
సామమాజిక మాధ్యమాల 
వేదికగా వెల్లడించారు. ఈ 
షెడ్యూల్‌లో భాగంగా రవితేజతో 
పాటు మిగిలిన ముఖ్య 
తారాగణంపై కీలక సన్నివేశాల్ని 
చిత్రీకరించనున్నట్లు  
సమాచారం. ఈ మాస్‌ యాక్షన్‌ 
ఎంటర్‌టైనర్‌లో ఆయన 
లక్ష్మణ్‌ భేరి అనే ఆర్పీఎఫ్‌ 
అధికారిగా శక్తిమంతమైన 
పాత్రలో కనిపించనున్నట్లు  
ప్రచారం జరుగుతోంది. ఇది 
వచ్చే ఏడాది వేసవికి ప్రేక్షకుల 
ముందుకొచ్చే అవకాశముంది. 
ఈ సినిమాకి భీమ్స్‌ సిసిరోలియో 
సంగీతమందిస్తున్నారు .

సూపర్‌ హిట్‌ సిరీస్‌... ఇప్పుడు సినిమాగా
భాషతో సంబంధం లేకుండా ఓటీటీలో విశేష ప్రేక్షకాదరణను 

సొంతం చేసుకున్న వెబ్‌సిరీస్‌ ‘మీర్జా పూర్‌’. ఇప్పటికే మూడు 
సీజన్లు గా ప్రేక్షకుల ముందుకు వచ్చిన ఈ సిరీస్‌లో పంకజ్‌ 
త్రిపాఠి, దివ్యేందు, అలీ ఫజల్‌ కీలక పాత్రలు పోషించారు. రా -
జకీయాలు, నమ్మక ద్రోహం, ద్వేషం లాంటి అంశాలతో తీర్చి -
దిద్ది న ఈ క్రైమ్‌ థ్రిల్లర్‌ .. ఇప్పుడు వెండితెరపై అలరించడానికి 

సిద్ధ మైంది. తాజాగా ఈ సిరీస్‌ ‘మీర్జా పూర్‌ ది ఫిల్మ్‌’ అనే 
పేరుతో సినిమాగా రాబోతున్నట్లు  అధికారికంగా ప్రకటిస్తూ ..
ఇన్‌స్టా  వేదికగా తఓ వీడియోను పంచుకున్నారు నిర్మాత 
ఫర్హా న్‌ అక్తర్‌. గుర్మీత్‌సింగ్‌ దర్శకుడు. ఈ చిత్రంలో కాలీన్‌ 
భయ్యా పాత్రలో పంకజ్‌ త్రిపాఠి, గుడ్గు గా అలీ ఫజల్, 
మున్నాగా దివ్యేందు కనిపించనున్నారు.

భాగ్యనగరిలో మొదలెట్టారు !

‘‘నన్ను నేను సవాల్‌ చేసుకుంటూ... విభిన్నమైన పాత్రల్ని భు-
జానికెత్తుకుం టూ... నటిగా మరింత ఎదిగే అవకాశం నాకు 
లభిస్తోం ది. చిన్న వయసులోనే ఇంత వైవిధ్యమైన 
ప్రయాణం సాగిస్తుం డడం ఎంతో తృప్తినిస్తోం ది. దర్శకుడు 
వెంకీ అట్లూరి  ఈ కథ చెప్పగానే ఇందులోని భావోద్వేగాలు 
నా మనసుని హత్తు కున్నాయి. బ్యాంకింగ్‌ రంగం నేపథ్యం -
లో కొన్ని సిరీస్‌లు వచ్చాయి. కానీ ఆ నేపథ్యాన్ని కుటుంబ 
భావోద్వేగాలతో ముడిపెడుతూ వెంకీ ఈ కథని మలిచిన 
విధానం నాకు చాలా నచ్చింది. నేను పోషించిన సుమతి 
పాత్ర కూడా అదే స్థా యిలో ఆకట్టు కుంది. ‘గుంటూరు 
కారం’ తర్వాత సితార ఎంటర్‌టైన్‌మెంట్స్‌ కుటుంబంలో 
నేనొక భాగమైపోయా. ఆ సంస్థ నుంచి ఇలాంటి మరో 
అవకాశం రావడం ఎంతో తృప్తినిచ్చింది’’. 

అందుకే డబ్బున్నా.. మార్పేమీ ఉండదు
‘‘మధ్య తరగతి కుటుంబంలో పుట్టి  పెరిగాను. మా నాన్న ఆర్మీ 

ఉద్యోగి. అమ్మ పదో తరగతి చదివిన ఓ గృహిణి. పంజాబ్‌లో -
ని ఓ చిన్న గ్రామం మాది. మా ఊర్లో  డాక్టర్‌ అయిన 
మొదటి అమ్మాయిని నేనే. నటిని అయిన అమ్మాయినీ 
నేనే. అలా చాలా విషయాల్లో  నేనే ఫస్ట్‌. మా ఇంట్లో  తొలి ప్రా -
ధాన్యం చదువుకే. అలాంటి ఊరు, నేపథ్యం నుంచి వచ్చిన -
దాన్ని కాబట్టి , డబ్బున్నా ఇప్పటికీ నా జీవితంలో పెద్ద  
మార్పేమీ ఉండదు. చాలా భారతీయ కుటుంబాలు ఇలాగే 
ఉంటాయి. ఆ నేపథ్యంలో సాగే ఈ కథ అలా అందరికీ 
కనెక్ట్‌ అవుతుంది. ‘గుంటూరు కారం’ సినిమాలో నా పాత్ర 
చాలా మందిని నిరాశపరిచింది. ఈ సినిమాతో వాళ్లందరినీ 
సంతృప్తి  పరిచేలా ఉంటుంది నా పాత్ర’’. 

తల్లిగా నటించడమే సవాల్‌..
‘‘తన కుటుంబమే ప్రపంచంగా భావించే ఓ మధ్య తరగతి 

యువతి సుమతి. భాస్కర్‌తో కలిసి జీవించడమే తన ప్రా -
ధాన్యం. అవసరానికి సరిపడా డబ్బుంటే చాలనుకునే 
యువతి. సంతోషంగా సాగిపోతున్న తన జీవితంపై డబ్బు 
ఎలాంటి ప్రభావం చూపించిందన్నది ఇందులో కీలకం. 
నేను తల్లి పాత్రలో నటించింది ఇందులోనే. అది నాకు సవా -
ల్‌గానే అనిపించింది. ఆ భావోద్వేగాల్ని సరిగ్గా  అర్థం చేసు -
కోవడం కోసం నా చిన్నప్పుడు మా అమ్మ ఎలా ఉండేవారో, 
ఆమెతో నేనెలా ఉండేదాన్నో ఊహించుకుంటూ పాత్రలో 
ఒదిగిపోయే ప్రయత్నం చేశా. యువ బృందం కలిసి చేసిన 
చిత్రమిది. నాకూ, దుల్కర్‌కీ తెలుగు మాతృభాష కాదు. 
అందుకే మేం ముందుగా ఈ కథని బాగా అర్థం చేసుకుని 
నటించడం కోసం ప్రత్యేకంగా సన్నద్ధమయ్యాం. అందుకు 
తగిన సమయం కూడా మాకు దొరికింది’’. 

అలాంటి అవకాశాలే వస్తున్నా యి
‘‘మంచి కథల్లో నూ, పాత్రల్లో నూ నటించడమే నా లక్ష్యం. 

నేనిలాంటి పాత్రల్లో నే కనిపిస్తా ననే పరిమితులేమీ లేవు. 
అయినా ఒకే తరహా పాత్రల్లో  కనిపిస్తే ప్రేక్షకులకూ నచ్చదు. 
అందుకే వైవిధ్యం ప్రదర్శిస్తున్నా . అలాంటి అవకాశాలూ నా 
తలుపు తడుతున్నాయి. రానున్న నెల రోజుల్లో  నా 
సినిమాలు మూడు ప్రేక్షకుల ముందుకొస్తున్నా యి. ప్రతి 
సినిమా ఓ కొత్త రకమైన నటిని, ఓ కొత్త పాత్రని ఆవిష్కరి -
స్తుం ది. మూడేళ్లు గా సాగుతున్న నా కెరీర్‌లో పది 
సినిమాలు చేశా. నటి కావడమన్నదే ఎంతో మంది కల. 
అలాంటిది ఏ నేపథ్యం లేకుండా వచ్చి మూడు భాషల్లో నూ 
అగ్ర కథానాయకులు మహేశ్‌బాబు, విజయ్, దుల్కర్‌ 
సల్మాన్‌లతో కలిసి నటించడం గర్వంగా ఉంది’’.


